
Útdráttur 

Lífskeið lítilla og meðalstórra fyrirtækja er oft erfiðleikum háð og þau rekast á ýmsar 

hindranir. Í upphafi er aðaláherslan á það að lifa af. Síðan fara þau að vaxa ef þau 

komast yfir fyrsta stigið, þar sem aðaláherslan á vöxt og einnig það að ná að fjármagna 

sig. Ef það tekst geta þau haldið áfram að þroskast en ef ekki er haldið vel á spöðunum, 

getur þeim hnignað og þau liðið undir lok.  

Tilgangur þessarar rannsóknar er að afla upplýsingar um þröskulda sem hamla vexti 

smárra og meðalstórra fyrirtækja á Íslandi og hvernig hægt sé að yfirstíga þá.  

Gerð var eigindleg rannsókn á meðal 10 lítilla og meðalstórra fyrirtækja í Reykjavík og 

nágrenni. Þátttakendur í könnuninni eru æðstu stjórnendur og eigendur 10 fyrirtækja 

sem tóku þátt í opnu viðtali sem byggt var á viðtalsramma.  

Helstu niðurstöður eru þær að rík fjölskyldumenning er í meirihluta fyrirtækjanna 

sem eru í þessari rannsókn. Þá skipta persónuleg tengsl miklu máli hjá nokkrum þessara 

fyrirtækja. Í tveimur fyrirtækjanna sem voru ekki að vaxa vantaði betri stjórn og 

skipulag. Þar var greinilega leiðtogavandi til staðar. Einnig mátti merkja skort á 

skriflegum ferlum og formlegri skipulagningu hjá öllum þeim fyrirtækum sem ekki voru 

að vaxa. Það var einnig að sýna sig að markaðssetningu og nýsköpunarvinnu hjá þessum 

fyrirtækjum var ábótavant en þau sem voru að vaxa höfðu betri ferla og skipulag. 

 Það má segja að það komi frá öllum viðmælendum að það þurfi að lækka opinber 

gjöld og að fjármagnskostnaður sé alltof hár. Einnig er erfitt fyrir fyrirtækin að standa 

undir kostnaði við það að fylgja flóknu regluverki og þau hafa ekki tök á því að hafa 

sérhæft starfsfólk í þeim verkefnum.  

Abstract 

Life span of small and medium-sized companies is often aching addicted and they come 

across various obstacles. When they are born their main focus is to survive, then they 

grow if they get past the first level where the main focus is the growth and extend the 

funding and then they eventually continue to grow and if they do not keep up they start  

declining and eventually the die. 

The purpose of this study is to provide information on barriers that inhibit the 

growth of small and medium-sized companies in Iceland and how you can overcome 

them. 

This was a qualitative study of ten small and medium-sized enterprises in the capital 

area. Participants in the survey were senior managers and owners of ten companies 

that where in an open interview based on the interview frame. 

The main results are that there is a strong family culture in the majority of the 

companies which are included in this study and that personal relationships are helping 

these companies performing much better, which has been partly the reason for solving 

their issues. Two of those companies that were unable to grow needed better 

management and organization, there was clearly a leading problem present. In addition, 

an indication was for a lack of written procedures and formal planning for all of the 

companies that were not growing. It was also showing up that marketing and 

innovation work in these companies was lacking but also those who were growing had 

better processes and organization. 

 You can say that it comes from all the interviews that there is need for lowering 

taxes and the cost of capital is too high. It is also difficult for the companies to cover the 

cost of complying with complex regulatory and they have no resources for hiring special 

employees in that work. 

1 Inngangur  

Þegar lítil eða meðalstór fyrirtæki vaxa, þá rekast þau oft á hindranir sem geta hamlað 

eða stöðvað frekari vöxt þeirra. Lífskeið fyrirtækja er oft þannig að í upphafi er 

aðaláherslan lögð á það að lifa af. Síðan fara þau að vaxa ef þau komast yfir fyrsta stigið, 

þar sem aðaláherslan er á vöxtinn. Ef þau ná að fjármagna sig, þá halda þau áfram að 

þroskast og vaxa ef þau halda vel á spöðunum. Ef það tekst ekki, þá fer að halla undan 

fæti og á endanum, ef ekkert er að gert, þá líða þau undir lok. Uppbygging, stjórnhættir 

og stýrikerfi eru nokkuð fyrirsjáanleg í gegnum stigin í lífferlinum samkvæmt Daft 

(2007). Þau hafa oft óformlegt lóðrétt skipulag, ekki mörg valdaþrep, og fjármögnun er 

oft af skornum skammti. 

Gabrielsson, Sasi og Darling (2004) telja að ytri áhrif geti heft vöxt, svo sem 

takmarkað aðgengi að fjármagni eða erfitt opinbert regluverk eða skattalegt umhverfi. 

Lítil fyrirtæki hafa einfaldara skipulag en stærri fyrirtæki og þau hafa því ekki eins gott 

aðgengi að þekkingarmannauði en á móti kemur að þau geta verið fljótari að bregðast 

við og aðlaga sig að óskum viðskiptavinarins á skilvirkari hátt.  

Í Evrópu eru lítil og meðalstór fyrirtæki 99% af öllum skipulagsheildum. Þau skipta 

Evrópusambandið miklu máli og eru í forgangi í efnahagsvexti, myndun starfa og 

samfélagsgildum (Evrópusambandið, 2005).  

 Mjög fáar rannsóknir eru til um það hvað hindri vöxt lítilla og meðalstórra fyrirtækja 

hér á landi. Ingi Rúnar Eðvarðsson (2006) rannsakaði stjórnunaraðferðir og skipulag 

íslenskra fyrirtækja. Skort hefur rannsóknir á hindrunum á litlum og meðalstórum 

fyrirtækjum og var því ákveðið að ráðast í þá könnun sem kynnt er í þessari ritgerð. 

1.1 Tilgangur rannsóknar 
Markmið þessarar rannsóknar er að afla upplýsinga um þröskulda sem hamla vexti lítilla 

og meðalstórra fyrirtækja á Íslandi og hvernig hægt sé að yfirstíga þá.  

Rannsóknarspurningin er því: „Hvaða áhrifaþættir hindra vöxt lítilla og meðalstórra 

fyrirtækja á Íslandi?“  

Til að svara henni eru lagðar fram sjö undirspurningar: 

 Hver eru áhrif menningar á vöxt lítilla og meðalstórra fyrirtækja? 

 Hver eru áhrif stjórnar og skipulags á vöxt lítilla og meðalstórra fyrirtækja á 
Íslandi og hvað einkennir þau? 

 Hvernig er nýsköpun háttað í litlum og meðalstórum fyrirtækjum á Íslandi? 

 Hvernig er markaðssetningu háttað í litlum og meðalstórum fyrirtækjum á 
Íslandi og hver eru áhrif þess á vöxt þeirra? 

 Hvernig er fjármögnun háttað í litlum og meðalstórum fyrirtækjum á Íslandi 
og hver eru áhrif þess á vöxt þeirra? 

 Hver eru áhrif efnahagshrunsins og gjaldeyrishafta á rekstur lítilla og 
meðalstórra fyrirtækja? 

 Hver eru áhrif opinberra gjalda á lítil og meðalstór fyrirtæki? 

Leitast verður við að svara þessum undirspurningum og fá þannig fram svar við 

rannsóknarspurningunni sjálfri. Í þessu skini verður litið til eldri erlendra rannsókna og 

síðan gerð opin eigindleg rannsókn á 10 fyrirtækjum sem valin eru með 

hentugleikaúrtaki. Þetta eru bæði fyrirtæki sem hafa vaxið og einnig fyrirtæki sem hafa 

staðið í stað.  

Horft verður helst á lífskeið, menningu, stjórn og skipulag, nýsköpun og þróun, 

fjármögnun og einnig markaðssetningu, til þess að leitast við að greina helstu hindranir 

sem verða á vegi lítilla og meðalstórra fyrirtækja á Íslandi og hvaða áhrifaþættir eru þar 

á bak við. Það er því mjög líklegt að sambland af öllum þessum þáttum komi við sögu hjá 

flestum þessara fyrirtækja en samt í mismiklum mæli. Byggt á þessu fáum við ramma 

yfir það hvar þau eru stödd á lífskeiðinu og fáum samanburð við aðrar rannsóknir sem 

framkvæmdar hafa verið erlendis.  

1.2 Skilgreining lítilla og meðalstórra fyrirtækja 
Torrés og Julien (2005) benda á að lítil og meðalstór fyrirtæki hafi þessi einkenni: Stærð 

þeirra er lítil, þau eru miðstýrð, lítið er um sérhæfingu, oft er byggt á 

skammtímaáætlunum, þau eru með einfalt upplýsingakerfi fyrir ytri og innri þætti og eru 

á innanlandsmarkaði.  

Tafla 1 Viðmiðunartafla frá Evrópusambandinu um stærð lítilla og meðalstórra fyrirtækja 

Stærð fyrirtækja Starfsmenn Velta eða Efnahagsreikningur 

Meðalstór < 250 ≤ € 50 m ≤ € 43 m 

lítil < 50 ≤ € 10 m ≤ € 10 m 

Mjög lítil < 10 ≤ € 2 m ≤ € 2 m 

Heimild: Evrópusambandið (2005). 

Skilgreining Evrópusambandsins á litlum og meðalstórum fyrirtækjum er að finna í 

töflu 1.  

Hið venjulega evrópska fyrirtæki hefur að meðaltali sex starfsmenn samkvæmt 

Evrópusambandinu (2005) og hafa flest verið skilgreind sem lítil og meðalstór fyrirtæki. 

Nýrri skilgreining Evrópusambandsins tekur þó með í reikninginn hugsanleg tengsl 

fyrirtækjanna við aðrar skipulagsheildir. Í sumum tilfellum geta þessi tengsl haft í för 

með sér stórtækan fjárhagslegan ávinning eða aðgengi að fjármagni frá öðru fyrirtæki 

sem bendir til þess að þau séu ekki í raun lítil eða meðalstór fyrirtæki.  

Árið 2005 voru 26.127 starfandi fyrirtæki á Íslandi. Þar af voru lítil og meðalstór 

fyrirtæki rúmlega 99% fyrirtækja. Þau skipa því stóran sess í efnahag Íslands og má segja 

að þau séu í forgangi í hagvexti, sköpun starfa og velmegun. Mikill meirihluti þeirra eru 

þó einyrkjar eða um 58%. Ef þeir eru teknir út breytist hlutfallið þó ekki mikið og er 

áfram 99% (Hagstofa Íslands, 2013).  

1.3 Uppbygging ritgerðar 
Í öðrum kafla er fræðileg úttekt á þeim viðmiðum sem rannsóknin byggir á. Í þriðja kafla 

er fjallað um rannsóknina sjálfa og gerð skil á þeirri aðferðafræði sem notuð var í henni . 

 Fjórði kafli fer yfir niðurstöður rannsóknarinnar og síðan eru þær ræddar í fimmta kafla 

og fjallað um mikilvægi rannsóknarinnar til fræðanna. Verkefnið endar síðan á 

lokaorðum, þar sem hugmyndir að nýjum rannsóknarefnum eru lagðar fram og svo 

síðast heimildarskrá ásamt viðaukum. 

2 Fræðileg umræða 

Farið verður yfir fræðileg viðmið í kaflanum sem rannsóknin byggir á og þá þætti sem 

skipta rannsóknina máli. Lítil og meðalstór fyrirtækir eru af ýmsum toga og geta verið á 

innanlandsmarkaði, í útflutningi eða á alþjóðamarkaði sem þýðir að flóran af þeim er 

flókin og gríðarlega fjölbreytt og erfitt getur verið að búa til heildræna, einsleita mynd af 

þeim. 

2.1 Lífskeið lítilla og meðalstórra fyrirtækja 
Hér verður farið yfir lífskeið lítilla og meðalstórra fyrirtækja, allt frá því að fyrirtæki eru 

stofnuð og byrja að stækka og verða flóknari. Þá þurfa þau flóknari kerfi og aðferðir til 

þess að stýra skipulagsheildinni eftir því sem Daft (2007) segir frá. Það getur valdið 

vandræðum eða dregið úr afkastgetu fyrirtækja.  

Öll fyrirtæki glíma við þá spurningu hversu stór þau eigi að vera og stofnendur 

fyrirtækja vilja láta þau vaxa og verða sem stærst. Þegar fyrirtæki vaxa finna þau fyrir 

erfiðleikum við að bregðast fljótt við og eru ekki eins sveigjanleg í rekstri. Flest öll 

fyrirtæki leita alltaf leiða til þess að verða sveigjanlegri og sneggri til þess að bregðast 

við stöðugt breytilegum markaði.  

Eftir því sem Gareth (2007) segir, þá er hætta á því ef fyrirtækin bregðast ekki hratt 

við erfiðleikum að framúrskarandi starfsmenn leiti í önnur fyrirtæki sem eru í örum vexti 

og veita meiri fjárhagslegan ávinning eða fríðindi. Hins vegar geta fyrirtæki fundið fyrir 

hindrunum hjá starfsfólki þegar innleiða á breytingar. Starfsfólk vill oft ekki breytingar 

og andstaðan byggir að miklu leyti á forsögu, tilfinningum og staðreyndum, en til þess 

að innleiða breytingarnar þarf að framkvæma þær með skipulögðum hætti til þess að 

árangur nái að verða viðunandi. 

Mynd 1 Lífskeið fyrirtækja. Heimild: Daft, 2007, bls. 479. 

Lífskeið fyrirtækja er oft þannig að þau fæðast, vaxa og á endanum líða þau undir lok. 

Uppbygging, stjórnhættir og skipulag eru nokkuð fyrirsjáanlegt í gegnum stigin á 

lífskeiðinu, sjá mynd 1 .  

Samkvæmt Daft (2007) eru það aðallega fjögur stig sem einkenna lífskeið 

fyrirtækjanna (sjá mynd 1 og 2), ásamt þeim erfiðleikum sem virðast tengjast hverju stigi 

fyrir sig. Vöxtur fyrirtækja er ekki einfaldur og þegar fyrirtækin þróast yfir á næsta stig 

eru nýjar reglur sem gilda um það hvernig þau starfa og hvernig þau bregðast við innri 

og ytri þáttum.  

Frumkvöðlastigið (e. Entrepreneurial stage) er þegar fyrirtækið fæðist. Það leggur 

áherslu á að hanna vöru eða þjónustu og halda lífi á markaðinum. Eigendur og 

stofnendur eru frumkvöðlar og þeir leggja sig alla fram við framleiðslu og 

markaðssetningu. Skipulagsheildin er óformleg og laus við skriffinnsku. Stjórnun er að 

mestu byggð á persónulegri verkstjón eigandans. Erfiðleikar á þessu stigi eru þörfin á 

leiðtogahæfni (e. Need for leadership). Þegar fyrirtæki vex, þá veldur það vandræðum 

að aukinn fjöldi starfsmanna þarf meiri stjórn og eigendur sem eru tæknilega sinnaðir 

eiga oft í erfiðleikum með að sinna öllum. Þá eiga þeir það val að aðlaga skipulag 

fyrirtækisins eða ráða sterkan stjórnanda til þess að stýra fyrirtækinu í gegnum 

breytingarnar.  

Samfélagsstigið (e. Collectivity stage) næst ef leiðtogavandinn er leystur. Ef sterk 

leiðtogahæfni er til staðar, þá byrjar skipulagsheildin að mynda skýr markmið og stefnu. 

Deildir eru stofnaðar ásamt stigveldi með valdi og sérhæfingu starfa. Á þessu stigi vinna 

starfsmenn með fyrirtækinu að markmiðum þess og skila af sér löngum vinnudögum til 

þess að hjálpa fyrirtækinu til þess að ná árangri. Erfiðleikar á þessu stigi felast í þörf á því 

að deila ábyrgð (e. Need for delegation). Þegar nýir öflugir stjórnendur hafa náð árangri, 

þá finna lægra settir starfsmenn sig takmarkaða af stífri stjórnun að ofan. Lægra settir 

stjórnendur finna til aukins trausts á þeirra sviði og vilja fá að bera meiri ábyrgð. 

Vandræðin koma þegar hærra settir stjórnendur sem náðu miklum árangri með sterkri 

leiðtogahæfni, vilja ekki deila valdi. Þeir vilja vera vissir um það að allir hlutar 

skipulagsheildarinnar séu samhæfðir og vinni vel saman. Skipulagsheildin þarf að finna 

verkfæri til þess að stýra og samhæfa deildir án beinnar verkstýringar að ofan.  

Formfestustigið (e. Formalization stage) felur í sér innleiðingu og notkun á reglum, 

starfsháttum og stjórnkerfi. Samskipti eru ekki eins tíð og verða formlegri. Tækni- og 

mannauðsdeild og fleiri deildum er bætt við heildina. Æðstu stjórnendur einbeita sér í 

meiri mæli að stefnumörkun og skipulagi og láta daglega stjórnun í hendur 

millistjórnenda. Vöruhópar eða aðrar dreifðar einingar eru mótaðar til þess að auka 

samhæfni. Hvatningarkerfi sem byggð eru á hagnaði eru mögulega innleidd til þess að 

ýta undir það að stjórnendur séu að vinna að bestu mögulegu útkomu fyrir 

skipulagsheildina. Þegar vel tekst til ýtir hið nýja samhæfingar- og stjórnkerfi undir vöxt 

fyrirtækisins með því að tengja saman æðstu stjórn og sviðseiningar. Erfiðleikar á þessu 

stigi tengjast of stífum reglum og skriffinnsku (e. Crisis: Too much red tape). Á þessu stigi 

er mögulegt að skriffinnskukerfin fari að takmarka millistjórnendur og skriffinnskan 

virðist allsráðandi. Millistjórnendur finna til gremju vegna afskipta annars starfsfólks. 

Nýsköpun dvínar við slíkar aðstæður. Skipulagsheildin virkar of stór og flókin til þess að 

vera stjórnað í gegnum formleg kerfi.  

Útfærslustigið (e. Elaboration stage) tekur við eftir stig formfestu og regluveldis. Þá 

eru þverdeildarhópar innleiddir til þess að auka samhæfingu og nýsköpun. Í 

skipulagsheildinni þróa stjórnendur hæfileika með sér til þess að takast á við erfiðleika 

og vinna saman. Skriffinnskan hefur mögulega náð hámarki sínu í fyrirtækjunum. 

Staðbundin stjórnun og aðhald af sjálfu sér hefur þau áhrif að það dregur úr þörf fyrir að 

bæta við formlegt skipulag. Stjórnendur læra að vinna innan skriffinnskunnar án þess að 

auka við hana. Formleg kerfi eru mögulega einfölduð og jafnvel skipt út fyrir 

teymisstjórnun og verkefnateymi. Einnig er mögulegt að skipulagsheildinni sé skipt upp í 

margar litlar deildir til þess að viðhalda svipaðri menningu eins og í litlum fyrirtækjum. 

Erfiðleikar á þessu stigi eru þörfin fyrir endurreisn (e. Need for revitalization). Þegar 

fyrirtækið er fullvaxta getur það lent í tímabili þar sem tímabundin hrörnun á sér stað og 

þörfin fyrir endurreisn gæti komið til á 10-20 ára tímabili. Oft á þessu tímabili þarf að 

straumlínulaga ferlana og einnig kemur fyrir á þessu stigi að efstu stjórnendum sé skipt 

út. 

  1 2 3 4 
  Frumkvöðlastig Samfélagsstig Formfestustig Útfærslustig 
Einkenni Óformlegt Undanfari skriffinnsku  Skriffinnsku  Mjög skriffinnsku 

Uppbygging 
Óformlegt, borið 

upp af einstaklingi 

Að mestu leyti 
óformlegt, ferlar í 

mótun 

Formlegir ferlar, 
deildaskipting, 

sérhæfing 

Teymisvinna innan 
skriffinnsku, 

smáfyrirtækjabragur 

Vörur eða 
þjónusta 

Ein vara eða 
þjónusta 

Meginvara eða -
þjónusta með 

tilbrigðum 
 

Vörulínur eða 
þjónustulínur 

Margar vörulínur 
eða þjónustur 

Umbunar- eða 
stjórnkerfi 

Persónulegt, 
feðraveldi 

Persónulegt, framlag 
til árangurs 

Ópersónulegt, 
formlegt kerfi 

Víðtækt, sniðið að 
vöru og deild 

Nýsköpun 
Frá eiganda-
stjórnanda 

Frá starfsmönnum og 
stjórnendum 

Frá aðgreindum 
hönnunarteymum 

Frá stofnanakenndri 
þróunardeild 

Markmið Að lifa af Vaxa 
Innri stöðuleiki, 
markaðsvöxtur 

Orðspor, að 
fullkomna 

skipulagsheild 

Stjórnstíll 
æðstu 
stjórnenda 

Einstaklingshyggju, 
sjálfbærni 

Persónutöfrar, 
leiðbeinandi Deila ábyrgð 

Teymisvinna, árás á 
skriffinnsku 

 

Mynd 2 Einkenni fyrirtækja í gegnum fjögur stig lífskeiðsins. Heimild: Daft, 2007, bls. 483. 

Daft (2007) bendir á að 85% fyrirtækja komist ekki yfir frumkvöðlastigið á fyrstu fimm 

árunum frá stofnun. Breytingarnar verða enn erfiðari eftir því sem fyrirtækin þróast 

áfram í gegnum framtíðarstigin á lífskeiðinu. Þau fyrirtæki sem leysa ekki almennilega 

vandræðin sem fylgja stigunum geta ekki vaxið og þeim jafnvel hnignar. Að skoða 

lífskeið fyrirtækja auðveldar stjórnendum það að greina vandamál og hvernig það eigi að 

bregðast við þeim. Ef ekkert er að gert þá koma þau fimm stig hnignunar sem Weitznel 

og Jonssons nefndu sem skiptast í blindu, aðgerðarleysi, röng viðbrögð, kreppu og 

upplausn (Gareth, 2007).  

Helstu hættumerki sem líta skal eftir þegar stjórnun er ábótavant eru óútskýrður 

samdráttur tekna eða hagnaðar, verri þjónusta með aukningu á kvörtunum 

viðskiptavina, aukin óánægja á meðal starfsmanna, fleiri eða lengri aðgerðarlaus tímabil, 

óskipulag í rekstri þar sem myndast flöskuhálsar, umframkostnaður og merki um sóun 

þar sem það þarf að henda eða endurvinna hlutina (Kreitner, 2004). Einnig má sjá þessi 

merki á öðrum sviðum þar sem hlutirnir eru að fara úr böndunum. 

2.2 Innri þættir lítilla og meðalstórra fyrirtækja sem hafa árhrif á vöxt 
þeirra. 

Í þessum kafla er farið yfir innri þætti lítilla og meðalstórra fyrirtækja sem hafa áhrif á 

vöxt þeirra eins og Gareth (2007) fjallar um í bók sinni. Innri hagsmunaaðilar eru 

eigendur, stjórnendur og starfsfólk. Þeir eru næst fyrirtækinu og hafa mest áhrif á 

fyrirtækið. Skipulag lítilla og meðalstórra fyrirtækja getur verið mismunandi eftir því 

hvort þau eru að framleiða vörur eða þjónustu. Þar af leiðandi er virðiskeðjan 

mismunandi eftir því hvernig fyrirtækin starfa.  

Lítil og meðalstór fyrirtæki eru oft fjölskyldufyrirtæki. Samkvæmt Torrés o.fl. (2005) 

hefur það oft áhrif á vöxt fyrirtækja þegar stjórnendur eru stofnendur og því tregir til 

þess að afhenda völd og ábyrgð yfir til hæfari stjórnenda. Mannauður er stór 

áhrifaþáttur í velgengni fyrirtækja og ekki auðvelt í smáum eða meðalstórum 

fyrirtækjum að beita markvissri mannauðstjórnun, þar sem nánd er mikil og oft um 

fjölskyldufyrirtæki að ræða. Þegar fyrirtæki stækkar þarf einnig oft að skipta upp 

verkefnum og sérhæfa verkefnin en starfsmenn geta verið tregir til breytinga. Í þeirri 

stöðu er oft þörf fyrir ákvörðun um breytingarstjórnun og endurskipulag mannauðs, þar 

sem að aukinn fjöldi starfsmanna þarf meiri stjórn og eigendur eiga í erfiðleikum með að 

sinna öllum.  

Þessi fyrirtæki hugsa meira um hag starfsfólksins og oft eru makar líka að vinna hjá 

fyrirtækinu. Oft er litið á starfsfólk sem um ættingja sé að ræða. Starfsmennirnir leggja 

sig hins vegar mun meira fram og bera hag fyrirtækisins meira fyrir brjósti (Crick, 2009). 

Þau fyrirtæki sem eru fjölskyldufyrirtæki er oft í meiri þörf á því að samræma 

fjölskyldulíf og finna jafnvægi við vinnu sem ekki er alltaf mjög auðvelt í 

raunveruleikanum.  

Torrés o.fl. (2005) og Daft (2007) benda á að eigandi er oft mikill þátttakandi í 

daglegum störfum. Einnig er hann oftar en ekki nýjungagjarn og hagsýnn.  

2.2.1 Menning 

Menning eru sameiginleg gildi, siðir og venjur sem mynda grundvöll fyrir samskipti á 

milli stafsmanna í fyrirtækinu og einnig við viðskiptavini og birgja. Ýmsar skilgreiningar 

eru til um fyrirtækjamenningu og er ein þeirra í stuttu máli svona; „The way we do 

things around here“ eða; „Eins og við gerum hlutina hér“ (Deal og Kennedy, 1982). 

Einnig; „Sú sameiginlega sýn sem er á þær daglegu athafnir og eru álitnar vera kjarni 

menningar í skipulagsheildinni“ (Hofstede, 2010) 

Gareth (2007) greinir frá því að menningin eigi upphaf sitt í hugmynd stofnanda um 

að festa rætur og byrja rekstur sem síðan þróast með fyrirtækinu. Hún hjálpar til við að 

auka starfsanda og einingu um markmið. Birtingarmyndir fyrirtækjamenningar eru 

sögusagnir, tákn, byggingar, klæðaburður, tungutak, gildi o. fl. (Daft, 2007).  

Eigandi er oft sterkur leiðtogi og líka stofnandi fyrirtækis sem stjórnar með fordæmi. Í 

fjölskyldufyrirtækjum hafa fjölskyldumeðlimir forgang og þar er leiðtoginn föðurlegur en 

ekki mikil áhersla á skilvirkni en að sama skapi er áhersla lögð á árangur. Þessi fyrirtæki 

eiga oft í persónulegum samskiptum við viðskiptavininn sína og þekkja þar með þarfir 

þeirra mjög vel (Coviello o.fl., 2000; Trompenaars og Wooliams, 2003). 

Einnig þekkist í mörgum fyrirtækjum svokallað „útungunarbox“. Þar er oft mikið 

jafnræði og lítið stigveldi. Þarna er fólk sem skiptir máli en ekki mikil hollusta við 

fyrirtækið. Þetta eru nýsköpunarfyrirtæki. Þar eru frjóar hugmyndir hafðar í hávegum og 

vísindi þar sem megináhersla er á nýsköpunarhugmynd. Þarna skiptir máli að segja 

hlutina eins og þeir eru og ekki þvæla hlutina, frekar að segja ekki neitt (Trompenaars 

o.fl., 2003). 

Enn önnur tegund menningar er „flugskeytið“, þar sem mikil áhersla er lögð á 

verkefnavinnuna, verkfræði fyrirtækja, oft tímabundin verkefni. Þar er stjórnstíllinn í 

formi verkefnastjórnunar og að leysa verkefni, skipta út fólki eftir notagildi þeirra eftir 

því hvar verkefnið er statt. Þarna skiptir máli að gera hvað sem er til þess að ljúka 

verkefnum og mikil vinna lögð í það að leysa mál. Oft er unnið í verkefnahópum eða 

teymum og stjórnendur taka þátt í lykilverkefnum sem setja sér mælanleg markmið sem 

getur leitt til þess að þeir horfa of stíft á þeirra eigin verkefni (Trompenaars o.fl., 2003). 

Síðan er það „Eiffelturninn“ sem er menning sem byggir á háum valdstiga, staða erfist 

(e. Ascribed status), stjórnstíllinn byggir á miklu regluverki og skriffinnsku. Starfsmenn 

eiga að vera nákvæmir og eiga að uppfylla starfslýsingar. Ágreiningur er álitinn 

órökréttur og breytingar koma í gegnum reglubreytingar (Trompenaars o.fl., 2003). 

Að þessu sögðu er hægt að færa rök fyrir því að óbeint hefur menning áhrif á vöxt 

lítilla og meðalstórra fyrirtækja en menningin hefur áhrif á stjórnun sem hefur meiri 

áhrif á vöxtinn sem fjallað er um í næsta hluta. 

2.2.2 Stjórn og skipulag  

Lítil og meðalstór fyrirtæki hafa tilhneigingu til þess að vera með lóðrétt skipulag og 

óformleg í stjórnun en góð stjórnun er lykilatriði ef fyrirtæki eiga að geta starfað og 

vaxið. Gareth (2007) bendir á mikilvægi hönnunar og breytinga í fyrirtækjum til þess að 

takast á við nýjar aðstæður, ná samkeppnisforskoti og betri nýtingu auðlinda, til þess að 

stýra fjölbreytileika og til þess að auka skilvirkni, gæði, hraða og nýsköpun. Ef þau sofa á 

verðinum geta þau lent í því að sala og hagnaður minnkar töluvert. Með því að vera 

sveigjanleg gefst þeim aukið frelsi til athafna og þar með eru þau fljótari að bregðast við 

aðstæðum. Þrjú lykilatriði í stjórnskipulagi skipta miklu máli og þau eru Gareth (2007): 

 Hvaða valdbrautir og formlegu samskipti eiga að vera á milli starfsmanna.  

 Hver tilheyrir hvaða deild og hvernig deildaskiptingin er sett upp. 

 Hvernig upplýsinga og boðskipti eiga að fara fram.  

 Þessu fylgir lárétt og lóðrétt skipulag sem kallast burðargrind og í vel skipulögðu 

fyrirtæki koma starfsmenn upplýsingum lárétt áfram og ná samræmingu þar sem 

hennar er þörf (Gareth, 2007). Þau skipulagsform sem eru helst notuð eru starfaskipulag 

(e. functional structure), afurðaskipulag (e. divisional structure), svæðisskipulag (e. 

geographical structure) og fléttuskipulag (e. matrix structure) (Daft, 2007). Í litlum og 

meðalstórum fyrirtækjum er oft starfaskipulag sem er grundvöllur láréttrar sérhæfingar 

og verkaskiptingar. Þar er starfseminni raðað saman eftir störfum og með því er allri 

sérhæfingu og hæfni safnað saman á einn stað. Afurðaskipulag byggist á þeim afurðum 

sem fyrirtækið framleiðir eða þeirri þjónustu sem það veitir. Helsta áherslan í því er lögð 

á vörulínur. Svæðaskipulag er líkt afurðarskipulagi en það er helst notað þegar fyrirtæki 

vilja samræma starfsemi sjálfstæðra rekstrareininga sem eru með starfsemi á tilteknum 

svæðum. Fléttuskipulag er sambland starfa- og afurðaskipulags og er til þess fallið að 

auðvelda öll samskipti og samræmingu. Það krossar bæði lárétt og lóðrétt skipulag sem 

veldur því að starfsmönnum finnst þeir hafa tvo yfirmenn. 

Í rannsókn sem Ingi Rúnar Eðvarðsson og Guðmundur Kristján Óskarsson gerðu árið 

2009 um íslenska stjórnendur komust þeir að því að mikill meirihluti fyrirtækjanna var 

með starfaskipulag.  

Eftir því sem Crick (2004) sagði í rannsókn á litlum og meðalstórum 

hátæknifyrirtækjum á Bretlandi, þá skiptir máli að þau hafi góða rekstraráætlun í sókn á 

erlendum mörkuðum. Þau sem voru vel skipulögð frá upphafi hafi verið fljótari en þau 

sem skipulögðu sig seinna í ferlinum. Stundum voru þau fyrirtæki sem stóðu sig ekki eins 

vel að bregðast við aðstæðum frekar en að hafa gott skipulag en þau hátæknifyrirtæki 

sem stóðu sig betur voru oft betur undirbúin og höfðu skipulag til þess að geta brugðist 

við nýjum tækifærum.  

2.2.3 Nýsköpun og þróun 

Cucculelli og Ermini (2012) sýndu fram á að nýsköpun- og þróunarvinna skiptir miklu 

máli sem einn aðaláhrifavaldur í því að stuðla að vexti fyrirtækja. Hún er notuð til þess 

að auka hagkvæmni eða hanna nýja vöru, þjónustu, viðskiptatækifæri eða nýjar 

framleiðsluaðferðir og þannig brugðist við þörfum viðskiptavinarins. Þar skoðuðu þeir 

margar rannsóknir sem styðja þessa tilgátu og þar kemur fram að nýsköpunarvinnan 

eykur framleiðni þeirra og sölu, ásamt því að fyrirtæki hafa breiða vörulínu en hafa ekki 

bein tengsl við vöxt þeirra. Ef fyrirtækin ráða ekki umráðaréttinum yfir vörunum sem 

þau hanna, þá eru ekki miklar líkur á vexti. Hafa ber í huga að sumar vörur hafa stuttan 

líftíma og úreldast hratt, samanber tölvuiðnaðinn, en aðrar halda sér betur, eins og 

hrávörur.  

Leynd þekking (e. tacit knowledge) er mikilvæg í litlum fyrirtækjum og samkvæmt 

Ngah og Jusoff (2009) þarf að koma henni í ritað form til þess að fyrirtækið geti starfað 

betur og að hún glatist ekki. Sumir starfsmenn vilja ekki deila henni, þar sem þeir vilja 

halda sérstöðu sinni. Jafnvel er farið út í það að ákveðnir fjölskyldumeðlimir hafa 

ákveðna þekkingu og miðla henni ekki sem hamlar öðrum starfsmönnum sem ekki 

tilheyra fjölskyldunni í því að taka ákvarðanir eða framkvæma verkin.  

Mudambi (2011) komst að því að nýsköpun og þróun hefði jákvæð áhrif á vöxt 

fyrirtækja. Þar kemur fram að stýring nýsköpunar er misjöfn eftir fyrirtækjum og getur 

sveiflast í tíma, en þar skiptir miklu að vera með rammaáætlun um það hvert skal stefna 

og hvernig þróun fer fram. Stórt atriði er líka að þróunin sé í takti við framgang 

starfsgreinar sem fyrirtækið er í. Þar sem fjármagn skiptir miklu máli í þróunarstarfi 

fyrirtækja þá þurfa lítil fyrirtæki oft að leita eftir samstarfsaðila til þess að deila 

áhættunni. Sum verkefni leiða ekki til árangurs og enda sem töpuð fjárfesting og því er 

gott að geta deilt áhættunni með samstarfaðila. Með útsjónasemi og góðri stjórnun er 

hægt að hafa gott vald á útgjöldum í litlum og meðalstórum fyrirtækjum til nýsköpunar 

og þróunarverkefna. Velja þarf þau verkefni sem líklegri eru til árangurs og þar með 

stuðla að betri vexti fyrirtækisins, þar sem þau hafa ekki þann massa og aðföng sem 

stærri fyrirtæki hafa.  

Ingi Rúnar Eðvarðsson og Susanne Durst (2012) komust að því að innri og ytri 

tengslanet hafi mikinn áhrifamátt í þekkingarsköpun í litlum og meðalstórum 

fyrirtækjum og oft myndi lítil og meðalstór fyrirtæki tengslanet sín á milli til þess að 

öðlast aðgang að þekkingu. Einnig var mikilvægt að fá upplýsingar frá starfsmönnum, 

birgjum og líka viðskiptavinum. 

2.2.4 Markaðssetning 

Lítil og meðalstór fyrirtæki hafa tilhneigingu til þess að vera óformleg í markaðssetningu, 

þó markaðssetning þeirra sé í mörgu lík stóru fyrirtækjanna og þá aðallega í 

ákvörðunartöku en samt á ákveðinn hátt öðruvísi í grundvallaratriðum. Markaðsáherslur 

ganga út á það að þekkja þarfir viðskiptavinarins og uppfylla þarfir hans og langanir og 

notaðar eru ýmsar aðferðir til þess að koma á viðskiptum og viðhalda þeim við 

viðskiptavininn. Fyrir vörur eru markaðsráðar fjórir (4Ps) sem eru vara, verð, vettvangur 

og vegsauki. Fyrir þjónustu eru þeir sjö eða þeir sömu og fyrir vöru en að viðbættu 

þremur sem eru fólk, ferlar og umgjörð (Zeithaml o.fl. 2006). Einnig er talað fyrir því að 

fyrirtækin eigi að þekkja aðgerðir keppinauta sinna (Narver og Slater, 1990. Stofnendur 

sem eru frumkvöðlar hafa oft litla þekkingu á markaðssetningu og markaðsmálum sem 

getur hamlað eða dregið úr vexti sem leiðir til þess að hætta er á því að árangurinn verði 

ekki eins góður (Coviello o.fl., 2000). Vegna markaðsástæðna velja fyrirtækin það að 

stækka ekki frekar. Markaðurinn sem þau eru á er lítill og býður ekki upp á stækkun og 

eru þau því oft á innanlandsmarkaði.  

Markaðssetning nýrra vara er lykilþáttur í vexti fyrirtækja segir Cucculelli (2012) og 

sérstaklega þeirra sem eru með breiða vörulínu. Hins vegar var ekki hægt að benda á 

bein tengsl á milli þess að finna upp nýja vöru og þróa vöru áfram varðandi vöxt 

fyrirtækjanna. Hins vegar mátti sjá að það að þróa vinnuaðferðir og stjórnun sem hefðu 

áhrif á rekstur virtist hafa meiri áhrif. 

Vöxtur fyrirtækja virðist vera ólíkur eftir tæknistigi. Hátæknifyrirtæki virðast vaxa 

hraðar en lágtækifyrirtæki (Lee ,2010). Sérstaklega þau fyrirtæki sem læra með því að 

gera hlutina og halda vel utan um það með skráningar- og stjórnkerfi. Einnig virðast þeir 

ná forskoti sem eru fyrstir inn á markað með vöru eða þjónustu. Eftir því sem fyrirtækin 

eru eldri virðist erfiðara fyrir þau að vaxa og það virðist haldast í hendur við 

lágtæknifyrirtæki en hátæknifyrirtæki virðast eiga auðveldara með það að snúa 

þróuninni við. 

2.3 Ytri þættir lítilla og meðalstórra fyrirtækja sem hafa áhrif á vöxt 
þeirra. 

Í þessum kafla er farið yfir þá ytri þætti sem hafa áhrif á vöxt lítilla og meðalstórra 

fyrirtækja á Íslandi. Ytri hagsmunaaðilar eru þeir sem hafa áhrif á fyrirtækið og eru þeir 

viðskiptavinir, birgjar, stjórnvöld, keppinautar, verkalýðssamtök, sveitafélög og 

almenningur. Þeirra kraftar hafa bein áhrif á getu fyrirtækisins til þess að tryggja sér 

auðlindir og aðföng (Gareth 2007).  

 Gabrielsson o.fl. (2004) bentu á að ytri áhrif geta heft vöxt, svo sem takmarkað 

aðgengi að fjármagni eða erfitt opinbert regluverk eða skattalegt umhverfi.  

Samkeppnishæfi fyrirtækjanna er háð því hversu vel þeim tekst að tryggja sér aðgang 

að aðföngum og þau vilja helst hafa þau í föstum fyrirsjáanlegum skorðum. Til þess að 

skipulagsheildin hafi góða lífvænlega möguleika þarf hún einnig að uppfylla þarfir allra 

hópa hagsmunaaðila og lágmarka óvissu.  

Crick (2008) benti á að helstu drifkraftar við það að kraftmikil kanadísk fyrirtæki 

tækju upp samvinnu væru að minnka framleiðslukostnað, komast fyrir veikleika í rekstri 

og minnka samkeppnisáhættu. Hægt er að skipa þessum fyrirtækjum í þrjá hópa sem 

eru fyrirtæki með vörutengda samkeppni sem leita sambærilegrar markaðsþekkingar, 

fyrirtæki með markaðs- og framleiðslusamkeppni sem leita eftir tækniþekkingu og síðan 

fyrirtæki sem nota mikið af sambærilegum birgjum og vilja nýta samlegðaráhrif í 

innkaupum.  

2.3.1 Fjármögnun 

Fjármögnun lítilla og meðalstórra fyrirtækja getur gengið erfiðlega. Gabrielsson o.fl. 

(2004) telja að við þróun vara sem eru ekki til búnar á markað þurfi í mörgum tilvikum 

að útvega fjármagn sem geti verið erfitt í framkvæmd. Oft er val á milli þess að fá 

stofnfé frá stofnendum og/eða utanaðkomandi fjármagn. Utanaðkomandi fjármagn 

kemur oftast frá fjármálastofnunum en þar er oft krafist veðbanda í persónulegum 

eigum stofnenda eða í eigum fyrirtækisins. Til þess að geta staðið í skilum við 

fjármálastofnanirnar þá þarf að vera stöðugt tekjuflæði. Stofnendur þurfa því oft að 

útvega fjármagn með persónulegum sparnaði eða með vinnuframlagi. Í sumum tilfellum 

þarf stofnandi fyrirtækis að fórna vexti til þess að viðhalda stjórn í fyrirtækinu með því 

að viðhalda lágmarksþörf á fjármögnun. 

Lítil og meðalstór fyrirtæki hafa oft ekki mikinn aðgang að fjármagni þar sem þau 

geta ekki boðið miklar tryggingar fyrir láni. Fyrirtæki sem eru stofnuð með útflutning í 

huga gætu haft betri aðgang að fjármagni og samkvæmt finnskri rannsókn Gabrielsson 

o.fl. (2004) þá virðast þau eiga auðveldara með að laða að fjárfesta og 

lánastofnanir. Ástæðan fyrir því gæti legið í því að þau þurfa að hafa formfastara 

skipulag og einnig stöðugra tekjuflæði. 

Anderson, Mansi og Reeb (2003) sýndu fram á það í rannsókn sinni sem þeir gerðu út 

frá upplýsingum frá Lehman Brothers Bond að lítil og meðalstór fjölskyldufyrirtæki voru 

yfirleitt með lægri skuldir að meðaltali en fyrirtæki sem ekki voru fjölskyldufyrirtæki. 

Orðspor fyrirtækisins og fjölskyldunnar skipti stjórnendur fjölskyldufyrirtækjanna 

höfuðmáli. Einnig var vilji þeirra í mörgum tilvikum að láta afkomendur sína erfa 

fyrirtækið. Samkvæmt þessari rannsókn virtust lánveitendur skoða þessa þætti ásamt 

uppbyggingu fyrirtækisins þegar þeir voru að meta áhættu og á hvaða hátt þeir verðu 

hagsmuni sýna sem best. Matsukawa (2010) benti á að fjármálastofnanirnar hefðu 

tilhneigingu til þess að líta á lítil og meðalstór fyrirtæki sem áhættufjárfestingu, 

sérstaklega á nýjum vaxandi mörkuðum og hefðu tilhneigingu að horfa annað. Þá 

myndaðist sérkennileg staða í fjármögnun: Mjög lítil fyrirtæki þyrftu yfirleitt litlar 

fjárhæðir að láni sem væri auðvelt í flestum tilvikum að fá, en stórfyrirtæki gætu tekið 

stærri lán, þar sem þau hefðu betra skipulag og gætu boðið betri tryggingar og nytu 

meira trausts. 

Crick (2009) telur að fjölskyldufyrirtæki séu mun líklegri en önnur fyrirtæki til þess að 

vera áhættufælin. Þau hafi minni áhuga á vexti, hafi minni möguleika á fjármagni en stór 

fyrirtæki og séu mun hefðbundnari í því að velja leiðir í rekstri.  

Samkvæmt rannsókn Gabrielsson (2004) sækja fjárfestar í áhættusöm fyrirtæki 

sem geta gefið mikið af sér til baka. Annar hópur fyrirtækja sem eru á 

Evrópumarkaði er að vaxa hratt. Þau geta reitt sig á formlegan markað á sjálfstæðu 

fjármagni frá fjárfestum eða fjárfestingasjóðum og einnig fjármagnsstofnunum. 

Fjárfestingasjóðir leita samt frekar í það að fjárfesta í fyrirtækjum sem eru komin 

vel á veg og orðin stöndugri. Opinbert fjármagn er oft þróaðra í skilmálum og 

þolinmóðara með að fá fjárfestinguna sína til baka. Það getur verið lykilatriði í 

sumum aðstæðum fyrir þau fyrirtæki að hafa fjárfesta sem sætta sig við að fá 

fjárfestingu sína til baka í formi hagnaðar þegar fyrirtæki hefur getu til þess að 

greiða hann út. Mögulegt er að í stað innlendrar fjárfestingar væri fýsilegra að fá 

erlent fjármagn í fyrirtæki sem ætla sér að markaðssetja sig á alþjóðamarkaði.  

Rahaman (2011) benti á að lítil fyrirtæki þurfa oft í byrjun að fjármagna sig innan frá 

áður en þau geta leitað til fjármálafyrirtækja. Þau eru oft háð takmörkunum þegar 

kemur að fjármögnun og einnig hefur það töluverð áhrif á vöxt þeirra hvaðan fjármagnið 

kemur. Þar skiptir máli fjármagnskostnaðurinn, hvort fjármögnunin kemur innan frá eða 

hvort hún sé utanaðkomandi. Einnig hefur það áhrif á lánstraust fyrirtækisins að það 

hafi aðgang að innri fjármögnun, sem sýnir styrk og að það hafi meiri möguleika á vexti í 

framtíðinni. Á þann hátt þá hefur það þau áhrif að það mögulega dragi úr hindrunum 

eða takmörkunum á fjármögnun. Samkvæmt skýrslu OECD (2006) er talað um að 

viðskiptaumhverfi skorti oft gegnsæi og fæli því frá fjárfesta og fjármögnunarfyrirtæki 

séu treg til þess að veita lán. Einnig virðast lítil og meðalstór fyrirtæki í mörgum tilvikum 

ekki hafa þekkingu eða hæfni til þess að nálgast utanaðkomandi fjármagn. 

2.4 Samantekt. 
Í þessum kafla eru dregnar saman helstu niðurstöður úr fræðilegu umræðunni.  

Segja má að það sé sameiginleg niðurstaða flestra rannsókna að lítil og meðalstór 

fyrirtæki séu mikilvæg auðlind í öllum löndum og að hlúa mætti betur að þeim með 

margvíslegum stuðningsaðgerðum. Samkvæmt þessu er margir þættir hafa áhrif á vöxt 

lítilla og meðalstórra fyrirtækja og má þar helst nefna það hvernig lífskeiðið þróast, 

menningu, stjórnun og skipulag, nýsköpun og þróun, markaðssetningu og einnig 

fjármögnun. 

Það eru aðallega fjögur stig sem einkenna lífskeið fyrirtækjanna (sjá mynd 1 og 2), 

ásamt þeim erfiðleikum sem virðast tengjast hverju stigi fyrir sig. Þegar fyrirtækin þróast 

yfir á næsta stig koma nýjar reglur sem gilda um það hvernig þau starfa og hvernig þau 

bregðast við innri og ytri þáttum.  

Menning skiptir greinilega máli og þar koma við sögu sameiginleg gildi, siðir og venjur 

sem mynda grundvöll fyrir samskiptum á milli stafsmanna í fyrirtækinu og einnig við 

viðskiptavini og birgja. Menningin á sitt upphaf í hugmynd stofnanda um að festa rætur 

og byrja rekstur sem síðan þróast með fyrirtækinu. Hún hjálpar til við að auka starfsanda 

og einingu um markmið.   

Lítil og meðalstór fyrirtæki hafa tilhneigingu til þess að vera með lóðrétt skipulag og 

óformleg í stjórnun en góð stjórnun er lykilatriði ef fyrirtæki eiga að geta starfað og 

vaxið. Stjórn og skipulag hjálpar fyrirtækjum til þess að takast á við nýjar aðstæður, ná 

samkeppnisforskoti og betri nýtingu auðlinda, til þess að stýra fjölbreytileika og til þess 

að auka skilvirkni, gæði, hraða og nýsköpun. Nýsköpun- og þróunarvinna skiptir 

greinilega miklu máli í því að stuðla að vexti fyrirtækja. Hún er notuð til þess að auka 

hagkvæmni eða hanna nýja vöru, þjónustu, viðskiptatækifæri eða nýjar 

framleiðsluaðferðir og þannig er brugðist við þörfum viðskiptavinarins. Lítil og meðalstór 

fyrirtæki hafa tilhneigingu til þess að vera óformleg í markaðssetningu þó 

markaðssetning þeirra sé í mörgu lík stóru fyrirtækjanna og þá aðallega í 

ákvörðunartöku en samt á ákveðin hátt öðruvísi í grundvallaratriðum. Markaðsáherslur 

ganga út á það að þekkja þarfir viðskiptavinarins og uppfylla þarfir hans og langanir og 

notaðar eru ýmsar aðferðir til þess að koma á viðskiptum og viðhalda þeim við 

viðskiptavininn.  

Fjármögnun lítilla og meðalstórra fyrirtækja getur gengið erfiðlega og oft er val á milli 

þess að fá stofnfé frá stofnendum og/eða utanaðkomandi fjármagn. Utanaðkomandi 

fjármagn kemur oftast frá fjármálastofnunum en þar er oft krafist veðbanda í 

persónulegum eigum stofnenda eða í eigum fyrirtækisins. Stofnendur þurfa því oft að 

útvega fjármagn með persónulegum sparnaði eða með vinnuframlagi. Í sumum tilfellum 

þarf stofnandi fyrirtækis að fórna vexti til þess að viðhalda stjórn í fyrirtækinu með því 

að viðhalda lágmarksþörf á fjármögnun. 

Ekki er hægt að taka neinn einn áhrifaþátt út sem einhlítan áhrifaþátt, heldur er þetta 

samspil allra þátta og skiptir máli að sinna þeim öllum vel.  

 

 

 

3 Aðferðafræði 

Gerð var eigindleg rannsókn á litlum og meðalstórum fyrirtækjum með hálfstöðluðum 

viðtölum sem tekin voru við stjórnendur 10 fyrirtækja. Þessi kafli fjallar um könnunina, 

spurningalistann, þátttakendur, gagnaöflun, framkvæmd og úrvinnslu. Eigindleg 

aðferðafræði gengur út á það að finna ákveðna sýn á veruleikann eða fylgjast með 

viðfanginu og afla þannig frumgagna sem mögulega gætu seinna gagnast í því að hanna 

megindlega rannsókn ásamt því að þróa kenningar (Blumberg, Cooper og Schindler 

(2008). Þar sem lítið er vitað um hvað það er sem hindrar vöxt og þróun lítilla og 

meðalstórra fyrirtækja var talið að megindleg aðferðafræði myndi ekki skila miklum eða 

markverðum niðurstöðum og því var eigindlega aðferðafræði valin. 

3.1 Rannsóknin  
Þýðið eru öll lítil og meðalstór fyrirtæki á Íslandi en úrtakið voru 10 fyrirtæki sem valin 

voru fyrirfram með markmiðsúrtaki (Blumberg o.fl., 2008) og var gerð eigindleg könnun 

hjá þeim í formi djúpviðtala við stjórnendur þeirra. Skoðuð voru lítil fyrirtæki sem höfðu 

starfsmannfjölda á bilinu 10-50 starfsmenn og meðalstór fyrirtæki sem höfðu 

starfmannafjölda á bilinu 51-250 starfsmenn. Miðað var við viðmið Evrópusambandsins 

um lítil og meðalstór fyrirtæki, einnig var miðað við það að velja fimm fyrirtæki sem 

hefðu ekki vaxið og fimm fyrirtæki sem hefðu vaxið. Það sem tekið er til viðmiðunar um 

vöxt er starfsmannafjöldi og aukin markaðshlutdeild. Skoðaðir voru eiginleikar 

fyrirtækjanna og starfssemi þeirra.  

3.2 Viðtalsramminn 
Viðtalsramminn er byggður á eigindlegum opnum spurningum sem eru uppbyggðar á 

svipaðan hátt og spurningalisti sem Helga Rún Runólfsdóttir (2012) hafði í MS-ritgerð 

sinni Sæti við borðið: Hvert stefnir mannauðstjórnun í íslenskum fyrirtækjum á 

umbrotstímum? Einnig var miðað við spurningar á spurningalista frá Inga Rúnari 

Eðvarðssyni og Guðmundi Kristjánssyni um íslenska stjórnendur frá árinu 2009 og líka 

viðtalsramma sem var notaður í rannsókn um þekkingarstjórnun sem nemandi fékk hjá 

leiðbeinanda. Viðtalsramminn var þemagreindur eftir fræðilegu köflunum en 

bakgrunnur kom úr skilgreiningu á fyrirtækjunum, staða eftir stöðu á lífskeiðinu, síðan 

eftir innri þáttum sem eru menning, stjórn og skipulag, nýsköpun og þróun, 

markaðssetning og eftir það er farið eftir í ytri þáttum sem eru fjármál. 

3.3 Þátttakendur og gagnaöflunin 
Valin voru fyrirtæki eftir lista frá VR og einnig voru sum fyrirtæki valin sem voru 

áberandi í umræðunni í fjölmiðlum eða vefmiðlum sem þóttu henta rannsókninni vel. 

Valin voru átta fyrirtæki úr hópi lítilla fyrirtækja og tvö úr hópi meðalstórra fyrirtækja. 

Gætt er fyllsta trúnaðar og nafnleyndar þeirra fyrirtækja og þátttakenda sem tekin voru 

fyrir í þessari rannsókn. Í sumum tilvikum voru fyrirtæki valin sem rannsakandi þekkir til 

persónulega en þess gætt að það hefði ekki áhrif á viðtölin. Má þar nefna að ekki var 

rætt um rannsóknina öðruvísi en þannig að rannsakandi væri að framkvæma hana og 



 

28 

einnig á sama hátt og kynnt var fyrir öðrum viðmælendum. Markmiðið með því var að 

það hefði ekki áhrif á skoðanamyndun eða svörun þátttakenda við spurningum. 

3.4 Framkvæmd 
 Kynningarbréf var fyrst sent á stjórnendur í tölvupósti áður en viðtalið fór fram til þess 

að fá samþykki þeirra og að gefa þeim færi á því að undirbúa sig og afla gagna. 

Kynningarbréf má sjá í viðauka 1.  

Viðtölin tóku að meðaltali á bilinu 45-55 mínútur en stysta viðtalið varði í 40 mínútur 

og það lengsta um 120 mínútur. Flest viðtölin voru hljóðrituð til þess að missa ekki af 

neinum smáatriðum í viðtalinu sem gætu annars gæti hafa glatast við ritun frásagnar. 

Þau voru ýmist tekin á skrifstofu fyrirtækis eða á kaffistofu viðkomandi fyrirtækis til þess 

að skapa sem mest slakandi umhverfi og að geta náð sem bestri tengingu við 

viðmælanda. Það kom þó fyrir í eitt skipti að stjórnandi bauð rannsakanda heim til sín í 

kaffi til þess að fá frið í viðtalið sem skapaði þægilegri aðstæður. Gott flæði var í öllum 

viðtölum og fengust miklar upplýsingar úr þeim öllum. Má þar nefna að áhugi 

stjórnenda var oft það mikill að strax í fyrstu spurningu svöruðu þeir miklu og fjölluðu 

ýtarlega um fyrirtækin sem leiddi oft að því að þeir svöruðu jafnvel öðrum spurningum 

áður en spyrjandi fékk færi á því að spyrja þeirra. Viðtölin voru á sinn hátt opin og ekki 

mjög formleg heldur var lögð áhersla á það í upphafi að þau væru frjálsleg og 

viðkomandi þyrfti ekki að svara öllu til þess að auka líkur á því að fá mögulega óvæntar 

upplýsingar sem væri mögulega séreinkennandi á Íslandi. Í upphafi viðtals var 

viðkomandi einnig gerð grein fyrir tilgangi og ástæðu þess að rannsakandi valdi þeirra 

fyrirtæki en þess var gætt að gefa ekki upplýsingar sem gætu verið skoðanamyndandi 

fyrirfram fyrir viðtölin. Í sumum tilvikum, þegar ekki var gott flæði í viðtalinu og ef útlit 

var fyrir að stjórnandi hikaði eða stöðvaði í viðtalinu, þá varpaði rannsakandi fram 

stikkorði í samræmi við spurninguna til þess að ýta við áframhaldandi streymi 

upplýsinga og þannig auka möguleika á því að afla sem mestra gagna. 

Tölvupóstur var sendur út á tímabilinu 17.-23. apríl og í beinu í framhaldi af því var 

haft samband við viðmælendur til þess að reyna að fá viðtal sem fyrst. Það gekk ekki of 

vel í sumum tilvikum, því stjórnendur í mörgum fyrirtækjum eru greinilega undir miklu 

álagi og hafa ekki mikinn tíma aflögu. Það fór því þannig að þeir sem völdust í viðtölin 

voru oft þeir sem gátu tekið frá tíma og eiga þeir góðar þakkir fyrir. 

3.5 Úrvinnsla 
Eftir að viðtölin voru tekin þá voru þau strax tekin saman á minnisblöð og síðan ritað 

upp úr þeim inn í ritgerðina til þess að hafa upplýsingarnar sem nýjastar og ferskar 

þegar unnið var úr þeim. Eftir því sem fleiri viðtöl voru tekin þá var vísað í samræmi á 

milli viðtala og á sama tíma einnig samræmt við niðurstöður erlendra rannsókna, greind 

út frá sex þemum sem komu úr greinum og bókum í fræðilega hlutanum sem fjalla um 

efnið og þannig fundið efnið í viðtölin, sjá viðtalsramma í viðauka 2. Viðtölin voru síðan 

yfirfarin til þess að greina sem flest og síður missa af upplýsingum. Lagt var mikið upp úr 

því að vanda til verka og gæta allra siðferðilegra krafna sem gerðar eru til eigindlegra 

rannsókna. Áður en viðtölin voru hljóðrituð var tryggt að fengist hefði upplýst samþykki 

fyrir því. Farið var með allar upplýsingarnar sem trúnaðargögn og þeim eytt að lokinni 

rannsókn. Nafnleyndar er einnig gætt og eru því fyrirtækin eða stjórnendur þeirra ekki 

nafngreind í þessari rannsókn. 

4 Niðurstöður 

Í þessum kafla er farið yfir niðurstöður rannsóknarinnar. Fyrst verða þau fyrirtæki kynnt 

til sögunnar sem komu fram í viðtölunum og síðan verður dregið fram það sem 

samræmdist við lífskeið lítilla og meðalstórra fyrirtækja og einnig var skoðað það sem 

kom fram í viðtölunum um það sem hindrar vöxt lítilla og meðalstórra fyrirtækja á 

Íslandi. 

4.1 Lífskeið lítilla og meðalstórra fyrirtækja 
 Fyrirtækin voru stödd misjafnlega á lífskeiðinu. Eins og sjá má í töflu 3 fyrir vaxtarstig 

fyrirtækjanna, sem greint var út frá mynd 2, þá var eitt fyrirtæki ennþá á frumkvöðlastigi 

en miðað við uppganginn á því fyrirtæki var það þegar komið að samfélagsstiginu og 

sterkar líkur á því að það næði yfir á það. Síðan voru um sex fyrirtæki á samfélagstiginu.  

Á því stigi (sjá mynd 3 um vaxtarstöðu fyrirtækja) voru þau fjögur fyrirtæki sem má segja 

að væru stöðnuð en hin tvö á samfélagstiginu voru líkleg til þess að fara yfir á 

formfestustigið. Síðan voru þrjú fyrirtæki sem mátti segja að væru á formfestustiginu og 

voru þau öll líkleg til þess að ná yfir á útfærslustigið og þá sérstaklega eitt þeirra sem var 

í miklum vexti og er meginmarkaður þess erlendis. Í fyrirtæki sem hafði vaxið en síðan 

dregið saman seglin má segja að í viðtalinu hafi komið fram að þar tókst ekki að komast 

yfir á næsta stig í lífskeiðinu. Þar má nefna stjórnendavanda eða með orðum   

þátttakanda var helsta ástæðan „vanhæfni stjórnenda“ og einnig var ekki mikið um 

skráða ferla hjá því fyrirtæki. Hjá öðru fyrirtæki sem hafði vaxið valdi stjórnandi að fela 

öðrum hæfari starfsmönnum það að sjá um hlutina fyrir sig. Einnig hafði formun ferla 

verið leyst en af því fagfólki sem hann talaði um að hefði séð um sín mál, eins og hann 

orðaði það: „Ég lagði bara fram grunninn og það sá um rest.“ Sama má segja um 

fyrirtæki sem hafði staðið í stað í meira en 10 ár og það var ekki að komast yfir á stig 

þrjú á lífskeiðinu. Það var ekki að mynda skýr markmið og stefnu og í raun á mörkunum 

að ná að vera á stigi eitt en þar sem það er með góða vörulínu þá flokkast það að vera á 

stigi tvö. Ferlar voru ennþá óformlegir og lítið um skráðar vinnulýsingar  

Tafla 2 Yfirlit yfir fyrirtækin 

Fyrirtæki
Fjöldi 

stöðugilda Starfsár Vaxtarstig 
fyrirtækis

Staða 
fyrirtækis

Starfsemi 
fyrirtækis Á hvaða markaði

1 50 31 Samfélagsstig Stöðnun Framleiðsla Neytendamarkaði

2 10 12 Samfélagsstig Stöðnun Heildsala
Bæði fyritækja og 
neytendamarkaði

3 11 4 Samfélagsstig Vöxtur Smásala Neytendamarkaði

4 12 22 Frumkvöðlastig Vöxtur Þjónusta Neytendamarkaði

5 65 45 Formfestustig Vöxtur Framleiðsla
Bæði fyritækja og 
neytendamarkaði

6 17 32 Formfestustig Vöxtur Þjónusta Fyrirtækjamarkaði

7 28 20 Formfestustig Vöxtur Annað
Bæði fyritækja og 
neytendamarkaði

8 20 22 Samfélagsstig Vöxtur Framleiðsla Fyrirtækjamarkaði

9 10 20 Samfélagsstig Stöðnun Smásala Neytendamarkaði

10 12 63 Samfélagsstig Stöðnun Framleiðsla
Bæði fyritækja og 
neytendamarkaði  

Tafla 3 Yfirlit yfir stöðu fyrirtækjanna á lífskeiðinu 

Fyrirtæki Uppbygging Vörur eða þjónusta
Umbunar eða 

stjórnkerfi Nýsköpun Markmið
Stjórnstíll æðstu 

stjórnenda

1

Að mestu leiti 
óformlegt, ferlar í 

mótun

Meginvara eða -
þjónusta með 

tilbrigðum

Persónulegt, 
framlag til 
árangurs

Frá starfsmönnum 
og stjórnendum Vaxa

Persónutöfrar, 
leiðbeinandi

2

Að mestu leiti 
óformlegt, ferlar í 

mótun

Meginvara eða -
þjónusta með 

tilbrigðum

Persónulegt, 
framlag til 
árangurs

Frá starfsmönnum 
og stjórnendum Vaxa

Persónutöfrar, 
leiðbeinandi

3

Að mestu leiti 
óformlegt, ferlar í 

mótun

Meginvara eða -
þjónusta með 

tilbrigðum
Persónulegt, 

feðraveldi
Frá starfsmönnum 

og stjórnendum Vaxa
Persónutöfrar, 

leiðbeinandi

4
Óformlegt, borið upp á 

einstaklingi

Meginvara eða -
þjónusta með 

tilbrigðum
Persónulegt, 

feðraveldi
Frá eiganda-
stjórnanda Vaxa

Einstaklingshyggju, 
sjálfbærni

5

Formlegir ferlar, 
deildaskipting, 

sérhæfing
Vörulínur eða 
þjónustulínur

Persónulegt, 
framlag til 
árangurs

Frá aðgreindum 
hönnunarteymum

Innri stöðuleiki, 
markaðsvöxtur Deila ábyrgð

6

Formlegir ferlar, 
deildaskipting, 

sérhæfing
Vörulínur eða 
þjónustulínur

Ópersónulegt, 
formlegt kerfi

Frá aðgreindum 
hönnunarteymum

Innri stöðuleiki, 
markaðsvöxtur Deila ábyrgð

7

Formlegir ferlar, 
deildaskipting, 

sérhæfing
Vörulínur eða 
þjónustulínur

Ópersónulegt, 
formlegt kerfi

Frá aðgreindum 
hönnunarteymum

Innri stöðuleiki, 
markaðsvöxtur Deila ábyrgð

8

Að mestu leiti 
óformlegt, ferlar í 

mótun

Meginvara eða -
þjónusta með 

tilbrigðum

Persónulegt, 
framlag til 
árangurs

Frá starfsmönnum 
og stjórnendum Vaxa

Persónutöfrar, 
leiðbeinandi

9

Að mestu leiti 
óformlegt, ferlar í 

mótun

Meginvara eða -
þjónusta með 

tilbrigðum

Persónulegt, 
framlag til 
árangurs

Frá starfsmönnum 
og stjórnendum Vaxa

Persónutöfrar, 
leiðbeinandi

10

Að mestu leiti 
óformlegt, ferlar í 

mótun

Meginvara eða -
þjónusta með 

tilbrigðum

Persónulegt, 
framlag til 
árangurs

Frá starfsmönnum 
og stjórnendum Vaxa

Persónutöfrar, 
leiðbeinandi   

Eins og sjá má á töflu 2, þá voru það sex fyrirtæki sem höfðu vaxið samkvæmt því sem 

þátttakendur greindu frá í viðtölum og fjögur sem höfðu staðið í stað, en sum höfðu líka 

gengið í gegnum sveiflur og stundum staðnað eða hrörnað en einnig vaxið. 

4.2 Bakgrunnspurningar 
Fyrirtækin voru að mörgum gerðum. Má þar nefna fyrirtæki sem var sambland af 

heildsölu ásamt því að vera iðnfyrirtæki. Það er þó flokkað í heildsölu þar sem það er 

aðalvara þess. Eitt fyrirtæki var í fjármálaþjónustu. Annað var í innflutningi og smásölu 

en er flokkað í smásölu, þar sem það er aðalstarfsemi þess (sjá mynd 3). Tvö fyrirtæki 

voru á fyrirtækjamarkaði, sex á neytendamarkaði og tvö voru á báðum mörkuðum. Þá 

voru tvö fyrirtæki meðalstór en átta fyrirtæki voru lítil miðað við stöðugildi. Aldur 

fyrirtækjanna nokkuð hár. Þau voru öll yfir 10 ára nema eitt fyrirtæki sem var ekki orðið 

fimm ára (sjá töflu 2). 

Allir viðmælendur voru karlkyns, yfir fertugt að aldri og í meirihluta eigendur 

fyrirtækjanna. Aðeins tveir stjórnendur voru ekki eigendur. Aldur þeirra var á bilinu 40-

65 ára og meðaldur var 52 ár. Fjórir stjórnendur voru með stúdentspróf, þrír með fyrstu 

háskólagráðu og tveir með framhaldsnám á háskólastigi og einn með grunnskólapróf.  

4.3 Innri þættir lítilla og meðalstórra fyrirtækja sem hafa árhrif á vöxt 
þeirra. 

Í þessum hluta er farið yfir þær hindranir sem viðmælendur tilgreindu, sem mögulega 

hafa áhrifa á innri þætti lítilla og meðalstórra fyrirtækja. Kaflinn skiptist í menningu, 

stjórn og skipulag, nýsköpun og þróun og síðan markaðssetning.  

4.3.1 Menning 

Hér verður greint frá því hvaða menningu var helst að finna í þeim fyrirtækjum sem voru 

í þessari rannsókn og svarað undirspurningunni: „Hver eru áhrif menningar á vöxt lítilla 

og meðalstórra fyrirtækja?“. 

Í alls átta fyrirtækjum mátti greina fjölskyldufyrirtækismenningu, eitt hafði einkenni 

flugskeytis og annað einkenni útungunarstöðvar. Ekki kemur á óvart í ljósi stærðar 

fyrirtækjanna að ekkert fyrirtæki hafði einkenni Eiffelturnsins (mikla yfirbyggingu). 

Greina mátti að fjölskyldumenning er í heildsölu- og iðnaðarfyrirtækinu. Þar voru 

eigendur stjórnendur og virtist þar vera gott jafnvægi á milli vinnu og einkalífs. Þar voru 



 

33 

persónuleg tengsl á milli birgja og margra viðskiptavina. Þar unnu fjölskyldumeðlimir oft 

langa vinnudaga til þess að skila verkunum frá sér á réttum tíma og má telja að í því 

tilfelli hafi það ekki verið hindrun heldur hjálpað til. Hjá öðru fyrirtæki sem er í 

innflutningi eru stjórnendur bundnir nánum fjölskylduböndum og einnig mikil tengsl við 

birgja sem þeir sögðu „að hefði bjargað miklu þegar hrunið varð“. Þar hjálpuðu birgjar á 

þann hátt að þeir lánuðu vörurnar lengur er venjan var. Einnig eru persónuleg tengsl þar 

við viðskiptavini sem eru fastakúnnar sem héldu tryggð við fyrirtækið og fóru ekki með 

sín viðskipti annað, sem er eitt einkenni sterkrar fjölskyldumenningar. Í því fyrirtæki er 

meirihluti starfsmanna tengdur fjölskylduböndum og má þar nefna að ráðning 

starfsfólks þar fer oftast fram í gegnum kunningsskap. Annað fyrirtæki var líka með ríka 

fjölskyldumenningu. Þar tengdust stjórnendur nánum fjölskylduböndum og þar sagði 

viðmælandi að „ríkti góður starfsandi sem að skilaði sér til neytenda“ og á þann hátt 

voru viðskiptavinir ánægðir og komu aftur. Eitt fyrirtækjanna bar eitthvað af einkennum 

útungunarboxins. Þar tengdust starfsmenn ekki fjölskylduböndum og í stjórnun ríkti 

mikið jafnræði. Þar voru góð tengsl á milli stafsmanna og lítið stigveldi. Viðmælandi 

sagði „að þarna skipti fólk máli“ sem skilaði sér í góðum starfsanda og menn væru 

tilbúnir til þess að leggja meira á sig fyrir fyrirtækið. Eitt fyrirtæki skar sig frá hinum að 

því leyti að þar virtist „flugskeytið“ vera allsráðandi. Þar var aðaláherslan lögð á 

verkefnin og lausn þeirra. Þau komu oft í skorpum og þá mikið að gera á þeim stundum 

og stjórnandinn tók mikinn þátt í lykil verkefnavinnunni. Í öllum fyrirtækjunum var 

eigandi stofnandi fyrirtækjanna nema í einu sem var í fjármálaþjónustu.  

4.3.2 Stjórn og skipulag  

Hér verður greint hvernig stjórnun og skipulag var helst að finna í þeim fyrirtækjum sem 

voru í þessari rannsókn og svarað undirspurningunni: „Hver eru áhrif stjórnar og 

skipulags á vöxt lítilla og meðalstórra fyrirtækja á Íslandi og hvað einkennir þau?“. 

Stjórnandi í 10 manna fyrirtæki sem hefur ekki vaxið eftir hrun, talaði um að 

vinnuálag væri mikið og ekki mikið um frí. Vinnudagarnir væru langir og hann næði ekki 

alveg að sinna öllu en samt að mestu leyti. Í því fyrirtæki felur hann fólki verkefni og í 

stefnumótun fyrirtækisins er óformleg samvinna með starfsfólki. Það virðist vera nokkur 

samhljómur og nánast hægt að segja að það sé einkenni þeirra fyrirtækja sem voru með 

undir 50 manns í vinnu að þar var töluvert um óformlega stjórnhætti og samskipti. Þar 

upplifðu stjórnendur mikið álag, langir vinnudagar og oft erfitt að ná að sinna öllu. 

Einhver skráning á vinnulagi var til staðar hjá flestum og oft sérhæft eftir fyrirtæki og 

þeim markaði sem það var á og líka á gæðakerfi. 

Fyrirtæki sem er í ferðaþjónustu setti vinnu í það að staðla vinnubrögðin hjá sér og 

gerði skriflega leiðbeiningar um verklag, öryggismat, gæðahandbók, neyðaráætlun og 

einnig um það að uppfylla kröfur Vinnueftirlitsins og hefur fengið vottun Svansmerkisins. 

Samkvæmt stjórnanda þá hefur það skilað sér töluvert í hagræðingu í þjálfun starfsfólks 

sem margt er aðeins í sumarvinnu og einnig að þá fari þekkingin síður út úr fyrirtækinu. 

Annað sem gerðist hjá þessu fyrirtæki er að það komst áfram á næsta stig með því að 

nýr stjórnandi kom að borðinu og leysti leiðtogavandann ásamt því að taka upp 

formlegri ferla. 

Annar stjórnandi í framleiðslufyrirtæki sem er búinn að vera lengi að reka fyrirtæki, 

hefur sjálfur ekki mikla menntun. Hann leysti þau vandamál sem hann réði ekki við eða 

hafði þekkingu á með því að fá til sín hæft starfsfólk sem gerði hlutina fyrir hann en 

hann lagði til grunnin og stefnu. Hann kaus þó að vera með puttana á því sem væri að 

gerast á gólfinu og heldur persónulegum tengslum við starfsfólk. Hann talaði einnig um 

að hann hefði „Að hann hafi alltaf passað upp á hverja krónu og nýtt hlutina vel“ og að 

hann „Ég þoli alls ekki sóun“. 

Svipaða sögu sagði annar stjórnandi nema hann hafði ákveðið að hagræða hjá sér. Í 

stað þess að vera með fastráðið starfsfólk í ákveðnum verkum, þá réði hann starfsmenn 

sem verktaka hjá sér þegar á þurfti að halda í þau verk sem voru stundum stopul og þá 

sérstaklega eftir hrunið. 

Eitt fyrirtækið sem er í smásölu og innflutningi hefur náð vexti með því að vinna með 

mörgum smásölum og einnig heildsölum í innflutningi á vörum til þess að ná inn lægra 

innkaupsverði og eiga þar með einnig möguleika á því að bjóða upp á meira úrval af 

vörum og hefur það gengið mjög vel. 

Stjórnandi í fyrirtæki sem hafði markaðssett vöru sína erlendis talaði um að það 

vantaði stefnumörkun hjá fyrirtæki sem hefði fjárfest í því og það gerði þeim erfitt fyrir. 

Einnig talaði hann um að það vantaði úrræði innanhúss til þess að nýta framlegðina 

betur. Stjórnandinn talaði um það að starfsmannamál gengju þó mjög vel og að 

fyrirtækið byggi að góðum auði hjá sínu fólki og hefði mjög hæft fólk í vinnu. 

4.3.3 Nýsköpun og þróun 

Hér verður greint frá hvaða nýsköpun og þróun var helst að finna í þeim fyrirtækjum 

sem voru í þessari rannsókn og svarað undirspurningunni „Hvernig er nýsköpun háttað í 

litlum og meðalstórum fyrirtækjum á Íslandi?“. 

Segja má að nýsköpun og þróunarvinna hafi farið fram með margvísum hætti í þeim 

fyrirtækjum sem voru í þessari rannsókn. Má þar nefna að hugmyndir komu frá 

starfsfólki, eigendum, viðskiptavinum og birgjum og í sumum tilvikum komu þær á 

sýningum. Hjá sumum komu hugmyndir með því að fylgjast með samkeppnisaðilum eða 

jafnvel í samráði við þá. 

Stjórnandi hjá einu fyrirtækinu sagði: „Hugmyndirnar koma mikið frá birgjum, 

sýningum og einnig fylgjumst við með hvað samkeppnisaðilar eru að gera en einnig 

stundum rætt við kollegana í svipuðum fyrirtækjum og skipst á upplýsingum og má segja 

að margir af þeim séu kunningjar okkar.“  

Annað fyrirtæki hefur óformlegri aðferðir og hefur yngri starfsmenn í því að koma 

með nýjar hugmyndir án sérstakra áætlunar um nýsköpun og þróun. Annað fyrirtæki 

sem er í innflutningi og smásölu er að sækja hugmyndir sínar fyrir vörur, úrval og 

þjónustu mjög mikið á sýningar. Það fylgist líka með markaðinum, hvað viðskiptavinir 

vilja og einnig er fylgst með því hvað aðrir eru að gera í sama geira. 

Hjá einu fyrirtækinu sem er í innflutningi og iðnaði var lítið um nýsköpun og þróun en 

aftur á móti eitthvað um breytingar. Helsta hindrunin hjá þeim var sú að vörurnar voru 

vottaðar og það var miklum erfiðleikum háð að breyta einhverju. 

Annað fyrirtæki hagaði þróunarvinnu sinni þannig að óskir komu frá viðskiptavinum 

og þeir síðan unnu þeir með þeim að útfærslu varanna. 

Flest fyrirtækin fylgjast vel með því hvað samkeppnisaðilar eru að gera. Einnig er 

ýmiss konar óformleg þróunarvinna hjá þessum fyrirtækjum en ekkert þeirra er með 

sérstaka þróunardeild eða starfsmenn sem sérhæfa sig í þróunarvinnu. 

4.3.4 Markaðssetning 

 Hér verður greint hvaða markaðssetningu var helst að finna í þeim fyrirtækjum sem 

voru í þessari rannsókn og svarað undirspurningunni: „Hvernig er markaðssetningu 

háttað í litlum og meðalstórum fyrirtækjum á Íslandi og hver eru áhrif þess á vöxt 

þeirra?“. 

Hjá mörgum fyrirtækjunum kemur mikið efni frá birgjum og á hvaða vöru er helst 

lögð áhersla. Hjá einu innflutningsfyrirtæki sem einnig er í smásölu hefur 

markaðssetning breyst mjög mikið og venjulegt markaðsátak með auglýsingum í blöðum 

og sjónvarpi virkuðu ekki alltaf og netið hafi tekið mikið við í markaðsvinnunni. 

Stjórnandinn sagði að samkeppnisaðilar sem ekki væru ennþá búnir að tileinka sér netið 

sem markaðstæki væru einfaldlega langt á eftir, „hreinlega skyldir eftir í rykmekki“.  

Annað fyrirtæki hafði keypt tvo samkeppnisaðila sem voru á sama markaði og með 

svipaða en samt ekki eins vörur og hafði með því náð að auka vöxt hjá sér og stækka 

vöruframboðið sem það hafði upp á að bjóða. Svipaða sögu hafði annar stjórnandi að 

segja en hjá því fyrirtæki hafði verið farið í samruna við erlenda samstarfaðila og náð að 

hagræða í rekstri samhliða því. 

Hjá öðru fyrirtæki sagði stjórnandi að það einbeitti sér helst að útboðum og því að 

hafa gott orðspor en lítið að almennri markaðssetningu svo sem auglýsingum. Þá hafði 

það farið út í tímabundið samstarf við samkeppnisaðila í frekar stóru verkefni sem það 

hafði áhuga á en var í raun stærra en það réði við og gekk það samstarf mjög vel. 

Stjórnandinn nefndi að fyrirtækið væri frekar háð byggingamarkaðinum og rekstur 

fyrirtækisins því frekar háður vexti á honum. 

Eitt fyrirtæki hagaði sínum markaðsmálum þannig að það einbeitti sér að framleiðslu 

vara en seldi þær síðan til heildsala sem sáu um að markaðasetja vörurnar á almennum 

markaði. 

Einn eigandi fyrirtækis kaus að láta fyrirtæki ekki vaxa frekar, þar sem hluti af 

markaðinum sem hans fyrirtæki var á var frekar ótraustur og mikið um kennitöluflakk. 

Það kom fram í endurteknu rekstrartapi og var mikil vinna að halda utan um það. Hann 

kaus þess í stað að styrkja grunnmarkað þess og hefur haldið sig við það. 

Fyrirtæki sem var með sína vöru á erlendum markaði var í mjög miklu samstarfi við 

marga aðila erlendis við markaðsátaksverkefni sín sem skilaði miklum árangri og vexti. 

Önnur fyrirtæki sögðu sömu sögu um það að samstarf við birgja og samstarfsaðila 

hefði hjálpað mikið og einnig var talað um að Internetið væri að skila miklu í 

markaðssetningu. 

4.4 Ytri þættir lítilla og meðalstórra fyrirtækja sem hafa áhrif á vöxt 
þeirra 

Í þessum hluta er farið yfir þær hindranir sem viðmælendur tilgreindu sem mögulega 

hafa áhrifa á ytri þætti lítilla og meðalstórra fyrirtækja.   

4.4.1 Fjármál 

Hér verður greint hvernig fjármálum var háttað í þeim fyrirtækjum sem voru í þessari 

rannsókn og þremur undirspurningum svarað og sú fyrsta er: „Hvernig er fjármögnun 

háttað í litlum og meðalstórum fyrirtækjum á Íslandi og hver eru áhrif þess á vöxt 

þeirra?“ 

Við hrunið hækkaði fjármagnskostnaður hjá mörgum fyrirtækjum, þar með talið 

vextir og verðbætur. Helstu hindranir hjá einu fyrirtæki voru launaskattar og aðgangur 

að fjármagni. Þar nefndi stjórnandi að þau hafi fundið fyrir trega hjá lánastofnunum til 

þess að veita þeim lán og krafa var um veð fyrir öllu og að sama skapi voru háir vextir. 

Vegna bágrar fjárhagstöðu hafði fyrirtækið ekki tök á því að greiða almennileg laun og 

því þurfti að ráða minna hæft starfsfólk sem skilaði ekki eins góðri vinnu fyrir fyrirtækið.  

Annar stjórnandi talaði um að það væri að hans mati ekkert traust frá lánastofunum 

til lítilla og meðalstórra fyrirtækja á Íslandi. Þeim hafi verið „sýndur mikil áhugi en þegar 

á reyndi voru lánastofnanir ekki tilbúnar að taka þátt“. Taldi sá stjórnandi að það væri 

ákveðinn „klíkuskapur“ í gangi með þá hluti og benti á að það væru sömu lögfræðingar 

og endurskoðendur sem sæju um flest aðalfyrirtækin á Íslandi og þar með allt of mikil 

tengsl þar á milli. 

Stjórnandi í fjölskyldufyrirtæki úti á landi í ferðamannaþjónustu, greindi frá því að í 

upphafi hefði fyrirtækið þurft að leggja fram eigið fé. Í framhaldi af því tók fyrirtækið 

eitthvað að lánum en var mjög varfærið í því. Stjórnandinn talaði um að persónuleg 

tengsl við lánastofnun hafi skilað miklu trausti og engin vandamál væru við að fá 

fjármagn. Annar stjórnandi sagði að þegar hann hefði byrjað með sitt fyrirtæki, þá hefði 

hann ásamt vini sínum lagt fram fé til kaupa á lítilli framleiðsluvél og síðan þróaðist 

þetta áfram. Hann hefði lagt áherslu á það að fyrirtækið skuldaði ekki mikið og hafði þá 

þumalputtareglu að „skulda aldrei meira en þriggja mánaða veltu“. 

 Annar stjórnandi greindi frá því að því að honum fyndist vera „fjármálagap“ á Íslandi 

sem lítil og meðalstór fyrirtæki lentu í. Í mörgum viðtölum við aðra stjórnendur í öðrum 

fyrirtækjum mátti greina svipaða sögu. Stjórnandi fjármagnsþjónustu fyrirtækisins benti 

á að mögulegt væri að bjóða þjónustu sem fæli það í sér að miðla fjármagni frá 

almenningi til fyrirtækja, annað hvort í sölu smáskuldabréfa eða hlutbréfa fyrir smáar 

upphæðir og þá kannski margar smáar fjárfestingar. Það þyrfti að vera skýrt að um 

áhættufjárfestingu væri að ræða en mögulega þyrfti að breyta lögum svo hægt væri að 

framkvæma þá hugmynd. Þá talaði hann um að honum fyndist að mörg af litlum og 

meðalstórum fyrirtækjum vissu ekki hvaða fjármögnunarmöguleikar væru í boði. Sá 

markaður væri vannýttur og mætti bæta þar þekkinguna. Það eru ákveðnir sjóðir sem 

hægt er að leita til en Ísland er einstakt þar sem lífeyrissjóðir eru stórir fjárfestar. 

Önnur undirspurning sem leitað er svara við er: „Hver eru áhrif efnahagshrunsins og 

gjaldeyrishafta á rekstur lítilla og meðalstórra fyrirtækja?“ 

Einn stjórnandi talaði um að þegar hrunið kom þá hafi ekki verið möguleiki á því að 

hækka vörur í samræmi við gengisfall krónunnar, þar sem það hefði orsakað stöðnun í 

sölu. Fyrirtækið tók því á sig gengisfallið til þess að eiga frekari möguleika á því að lifa af. 

Viðmælandinn tók það fram að mikill munur hafi verið á ástandinu fyrir og eftir hrun. 

Mætti þar nefna að samskipti við birgja hafi breyst mikið. Eftir hrun þurfi alltaf að greiða 

fyrir vörur frá birgja fyrirfram sem ekki var nauðsynlegt áður. Annar stjórnandi talaði um 

að persónuleg samskipti við ákveðna birgja hafi bjargað gríðarlega miklu og þeir hafi 

unnið með þeim í því að halda sér á floti í gegnum hrunið. Aðrir birgjar hafi farið að biðja 

um fyrirframgreiðslur en sumir ekki strax, sem gæti bent til þess að þetta sé stefna 

gagnvart öllum viðskiptavinum og ekki aðeins gagnvart Íslendingum. Einn stjórnandi 

greindi frá því að fyrirtækið sem væri í innflutningi og smásölu væri að lenda í fyrirstöðu 

út af gjaldeyrishöftunum. Hann sagði að fyrirtækið hefði þurft að taka saman gögn yfir 

60 daga tímabil yfir bókhald, tollaskýrslur og það sem það væri að nota gjaldeyrir í og 

sýna allar kvittanir og öll möguleg skjöl þar að lútandi.  

Ferðaþjónustufyrirtækið hefur til þessa verið með lán í evrum og einnig tekjur í 

evrum, þannig að gjaldeyrishöft hafa ekki veruleg áhrif önnur en þau að sum aðföng 

hafa hækkað í verði. 

Þriðja undirspurningin sem leitað er svara við er: „Hver eru áhrif opinberra gjalda á 

lítil og meðalstór fyrirtæki?“ 

Sami stjórnandi benti á að honum fyndist 9% tryggingargjald vera heldur hátt og til þess 

fallið að hindra möguleika á fjárfestingu. Einnig benti hann á það, eins og aðrir 

stjórnendur, að vörugjöld, tollar og kerfið í heild væri frekar flókið og það mætti einfalda 

það töluvert, því að mikill kostnaður og vinna færi í það að sinna því. Stjórnandinn talaði 

um að það þyrfti að fyrirframgreiða allar vörur sem fyrirtækið væri að flytja inn og 

virðast mörg fyrirtæki segja sömu sögu í þeim efnum. Hann talaði einnig um að gengið 

væri að gera þeim erfitt fyrir og þeir þurfi að halda álagningu í lágmarki. Hann byrjaði á 

því að leggja fram eigið fé og á 18 mánuðum var fyrirtækið komið yfir núllpunktinn og 

farið að skila hagnaði. Stjórnandi í ferðaþjónustu talaði um að skattar og gjöld væru of 

há og einnig of flókin og með of mörg skattaþrep. Má þar nefna að í því tilviki hefur 

fyrirtækið hætt við uppbyggingu sem það var búið að skipuleggja þar til ljóst verður 

hvort hækkun á virðisaukaskatti verður áfram til staðar, sem er óþægilegt, þar sem 

fyrirtæki í ferðamannaiðnaði þurfa að skipuleggja sig langt fram í tímann.  

Stjórnandi talaði um átak ríkistjórnarinnar um að borga fyrirtækjum 

atvinnuleysisbætur sem greiðslu upp í laun ef fyrirtækin myndu ráð inn fólk af 

atvinnuleysisskrá. Hann taldi það skekkja samkeppnishæfi þeirra fyrirtækja sem ekki 

þyrftu að ráða inn nýtt fólk og þar með ekki aðgang að þessu fyrirkomulagi. Einnig benti 

hann á að lífeyrissjóðsgjaldið væri of hátt og að hans mati væru sjóðirnir að kaupa upp 

allt. Í viðtali við einn stjórnanda í fjármagnsþjónustu benti hann á að auðlegðarskattur 

væri möguleg hindrun, þar sem hann væri miðaður við bókfært virði fyrirtækja og ef 

eigendur fyrirtækja fengju inn fjármögnun gæti sú staða breyst, þannig að bókfært virði 

fyrirtækisins myndi snögghækka og eigandi með allt bundið í fyrirtækinu ætti lítið eða 

ekkert fjármagn til þess að standa undir álaginu sem lagt væri á hann. 

Stjórnandi greindi frá því að atvinnubótakerfið sem sett hefði verið á, hefði fyrirtækið 

nýtt sér og komið að góðum notum. Einnig var lögð rík áhersla á það að áður en farið 

væri af stað í því að afla tekna, þá þyrfti að vera búið að finna leiðina til þess að þéna 

áður en viðskiptin ættu sér stað. 

Þannig að segja má að fjármálin skipi stóran sess í vexti lítilla og meðalstórra 

fyrirtækja á Íslandi samkvæmt þessum viðtölum. 

4.5 Helstu niðurstöður 
Helstu niðurstöður sem fást út frá svörum rannsóknaspurninganna eru þær að rík 

fjölskyldumenning er í meirihluta fyrirtækjanna sem eru í þessari rannsókn. Þá eru 

persónuleg tengsl að skila miklu hjá nokkrum þessara fyrirtækja og leysa þau vanda sinn 

að hluta til með því. Í tveimur fyrirtækjanna sem voru ekki að vaxa vantaði betri stjórn 

og skipulag og þar var því leiðtogavandi til staðar. Einnig mátti merkja skort á skriflegum 

ferlum og formlegri skipulagningu hjá öllum þeim fyrirtækum sem ekki voru að vaxa. 

Það var einnig að sýna sig að markaðssetningu og nýsköpunarvinnu hjá þessum 

fyrirtækjum var ábótavant en þau sem voru að vaxa höfðu betri ferla og skipulag. 

Það má segja að það komi frá öllum viðmælendum að það þurfi að lækka opinber 

gjöld og að fjármagnskostnaður sé alltof hár. Einnig er erfitt fyrir fyrirtækin að standa 

undir kostnaði við það að fylgja flóknu regluverki og höfðu þau ekki tök á því að hafa 

sérhæft starfsfólk í þeim verkefnum.  

5 Umræða og ályktanir 

Í þessum kafla verður farið yfir rannsóknina. Markmið þessarar rannsóknar eru að afla 

upplýsingar um þröskulda sem hamla vexti lítilla og meðalstórra fyrirtækja á Íslandi og 

skoða hvernig er hægt að yfirstíga þá. Leitast er við að svara rannsóknarspurningunni 

„Hvaða áhrifaþættir hindra vöxt lítilla og meðalstórra fyrirtækja á Íslandi?“ og í 

framhaldi af því dregnar ályktanir út frá helstu niðurstöðum í samræmi við þau 

fræðilegu viðmið sem sett voru fram í þessari rannsókn. Síðan verður rætt um 

takmarkanir, framlag til fræðanna og að lokum bent á mögulegar frekari rannsóknir.  

Greinilega mátti sjá samhengi á milli kenninga Dafts (2007) um lífskeið fyrirtækja og 

niðurstaðna úr viðtölum. Hægt var að sjá að þar sem erfiðleikar voru við að vaxa vantaði 

stundum leiðtogahæfni og formlega ferla. Í flestum þeim tilvikum var þó lausn fundin, 

samanber fyrirtækið í ferðamannaiðnaði, fyrirtækið í innflutningi og smásölu og líka 

framleiðslufyrirtækinu.  

Þau fyrirtæki sem báru sterk einkenni fjölskyldumenningar, áttu í persónulegum 

samskiptum við birgja og viðskiptavinin sína og þekktu þarfir þeirra mjög vel, sem er 

samræmi við rannsókn Coviello o.fl. (2000). Í þeim tilvikum má segja að þar hafi sú 

menning verið að hjálpa þeim í þeim efnahagsþrengingum sem komu árið 2008. 

Þau fyrirtæki sem fóru í samvinnu með öðrum náðu þannig fram vexti sem 

samræmist því sem Crick (2008) benti á í rannsókn sinni. Það er að fyrirtæki sem taka 

upp samvinnu eru að minnka framleiðslukostnað, laga veikleika í rekstri og minnka 

samkeppnisáhættu. 

Í viðtölunum kemur fram hjá öllum viðmælendum að opinber gjöld séu of há og 

regluverkið of flókið. Það kemur einnig fram hjá þeim stjórnendum sem þurft hafa að 

leita á náðir fjármagnstofnana. Þeir telja að fjármagnskostnaður sé alltof hár og oft 

erfileikum háð að fá fjármögnun hjá þeim. Það má segja að þetta samræmist því sem 

Anderson o.fl. (2003) sýndu fram á í rannsókn sinni, það er að lítil og meðalstór 

fjölskyldufyrirtæki taka minni lán og eru áhættufælnari. Í ljósi þessa má segja að traust 

til þessara fyrirtækja mætti vera meira og spurning hvort lánastofnanir ættu mögulega 

að skoða sína forsendur fyrir áhættumati á lánum til lítilla og meðalstórra fyrirtækja sem 

eru einnig fjölskyldufyrirtæki. Einnig er mögulegt að þekking á 

fjármögnunarmöguleikum sé ekki nógu góð og hugsanlega væri þörf á kynningarátaki til 

þess að kynna þessum fyrirtækjum þá möguleika sem eru í boði nú þegar í dag.  

Samkvæmt viðtölum má draga þá ályktun að samræmi sé með erlendum 

rannsóknum um það að lítil og meðalstór fyrirtæki hafi tilhneigingu til þess að vera 

óformleg í markaðssetningu en samt séu þau í mörgu lík og einnig í ákvörðunartöku 

(Coviello o.fl.,2000). 

Segja má að þau fyrirtæki væru stöðnuð sem voru eldri en 10 ára og voru ennþá smá 

eða meðalstór fyrirtæki, sem er í samræmi við rannsókn Cucculelli og Ermini (2012) sem 

sýnir að skoða beri stærð og aldur fyrirtækja þegar rannsaka skal möguleika þeirra á 

vexti. 

Það kom fram hjá öllum viðmælendum að ein helsta hindrun hjá litlum og 

meðalstórum fyrirtækjum á Íslandi væri regluverkið. Það væri mjög mikið á öllum 

sviðum og erfitt að eiga við það. Það má rekja til þess að lítil og meðalstór fyrirtæki hafa 

ekki eins mikinn mannauð úr að spila til þess að sinna þessum verkum. Segja má að það 

sé samræmi við það sem Torrés o.fl. (2005) segja, en það kom fram óbeint í viðtölunum 

að eigendur eru tregir til þess að afhenda völd og ábyrgð til hæfari stjórnenda og kjósa 

viljandi að láta fyrirtækið ekki vaxa. 

Fjármál og aðgengi að fjármagni spila stórt hlutverk að því. Í sumum tilfellum er 

mögulegt að um þekkingarleysi sé að ræða hjá þessum fyrirtækjum á hinum ýmsu 

fjármögnunarmöguleikum. Einnig er bent á að það er gap á þessum markaði og 

mögulega vegna regluverks og skorts á trausti á litlum og meðalstórum fyrirtækjum. Það 

er í takti við það sem Gabrielsson o.fl. (2004) tala um í sinni rannsókn og kemur einnig 

fram í skýrslu OECD (2006). Annað sem Gabrielsson o.fl. (2004) segja er að það skipti 

máli hvort fyrirtæki voru stofnuð strax með það fyrir augum að vera með meginrekstur í 

útflutningi eða aðeins á innanlandsmarkaði. Í því fyrirtæki sem var rannsakað sem var 

stofnað í þeim tilgangi að vera með meginrekstur í útflutningi hafði það greinilega áhrif 

á vöxt þess og hafði það vaxið töluvert. Kom það fram að mörg af litlum og meðalstórum 

fyrirtækjum höfðu ekki vitneskju um það hvaða fjármögnunarmöguleikar væru í boði og 

er það í samræmi við skýrslu OECD (2006).  

Það má segja að það sé mikið samræmi í umhverfi íslenskra smárra og meðalstórra 

fyrirtækja og sambærilegra fyrirtækja erlendis. Það er greinileg þörf á því að setja vinnu 

eða átak af stað til þess að auðvelda þeim að vaxa hér á landi eins og gerst hefur víða í 

Evrópu og myndi það eflaust styrkja íslenskt efnahagslíf töluvert.  

5.1 Takmarkanir 
Þegar unnið er með eigindlega rannsókn er möguleiki á því að þáttakenndur veiti ekki 

tæmandi svör, þar sem spurningunum eru ekki settar neinar skorður, sem gerir 

rannsóknina að sama skapi ekki eins áræðanlega og ákjósanlegt væri. Í þessu tilviki má 

benda á að viðfangsefnið kemur inn á marga þætti og því eru minni líkur á því að fá 

tæmandi svör yfir allt. 

Mikið af þessari vinnu er huglægt mat en ekki beinir útreikningar eða sköluð svör, 

eins og í megindlegri rannsókn, sem gerir erfiðara um vik að fullyrða eitthvað með 

rökum um niðurstöður þessara rannsóknar.  

Þátttakendur gætu mögulega átt erfitt með að meta kosti sína og galla hlutlaust, sem 

getur orsakað geislabaugsáhrif sem geta leitt til þess að þátttakandi ofmeti stöðu sína. 

Þar sem aðeins 10 fyrirtæki voru í úrtakinu, þá getur það ekki endurspeglað skoðun 

allra fyrirtækjanna í þýðinu. 

5.2 Framlag til fræðanna 
Rannsókn þessi leggur góðan grundvöll fyrir frekari rannsóknir og þetta viðfangsefni 

hefur ekki verið rannsakað áður á Íslandi. Hindranir á lífskeiðinu ásamt innri og ytri 

áhrifaþáttum sem hafa áhrif á vöxt lítilla og meðalstórra fyrirtækja eru mjög mikilvæg 

atriðið sem þarf að hafa í huga við rekstur, eins og kemur skýrt fram í þessari rannsókn. 

Stjórnendur lítilla og meðalstórra fyrirtækja gætu nýtt sér þessar niðurstöður, sér og 

sínum fyrirtækjum til framdráttar, svo og aðrir hagsmunaaðilar.  

5.3 Frekari rannsóknir 
Margt mætti skoða nánar, eins og það að kanna með megindlegri rannsókn hvað sé 

sameiginlegt litlum fjölskyldufyrirtækjum og líka hvernig þau séu í samanburði við stærri 

fyrirtæki.  

Áhugavert væri að skoða nokkur önnur atriði, eins og það hvort það sé séríslenskt 

fyrirbæri að eftir hrun krefjast margir birgjar fyrirframgreiðslu fyrir vörur eða hvort það 

sé almennt í viðskiptum alls staðar í öðrum löndum eftir hrun.  

Einnig væri áhugavert að vita hvort lánastofnanir á Íslandi væru með í sínum jöfnum 

skilgreiningu, líka og Lehman Brothers hafa, varðandi það hvort fyrirtæki séu 

fjölskyldufyrirtæki og þá hvort það hefði áhrif á áhættumat á þeim og vaxtakostnað. 

Einnig mætti kanna hve mikla þekkingu stjórnendur hjá litlum og meðalstórum 

fyrirtækjum hafa á fjármögnunarmöguleikum sem í boði eru. 

Skoða mætti hversu mikil áhrif opinbert regluverk hefur á fyrirtæki og vöxt þeirra. 

Einnig væri áhugavert að skoða áhrif kennitöluflakks á fyrirtæki og einnig umfang 

þess og kostnað.  

Þar sem markmið rannsóknarinnar var ekki að alhæfa um allt þýðið, heldur að afla 

gagna um mögulegar ástæður þess hvað væri að hindra vöxt lítilla og meðalstórra 

fyrirtækja á Íslandi, þá væri áhugavert ef einhver þessara atriða sem greind voru hér á 

undan væru tekin fyrir og jafnvel aflað ýtarlegri gagna með megindlegri aðferðarfræði. 

6  Lokaorð 

Markmið þessarar rannsóknar var að kanna þróun og vöxt lítilla og meðalstórra 

fyrirtækja á Íslandi og finna helstu hindranir sem verða á vegi þeirra. Þær 

undirrannsóknaspurningar sem reynt var að svara eru: 

 Hver eru áhrif menningar á vöxt lítilla og meðalstórra fyrirtækja? 

 Hver eru áhrif stjórnar og skipulags á vöxt lítilla og meðalstórra fyrirtækja á 
Íslandi og hvað einkennir þau? 

 Hvernig er nýsköpun háttað í litlum og meðalstórum fyrirtækjum á Íslandi? 

 Hvernig er markaðssetningu háttað í litlum og meðalstórum fyrirtækjum á 
Íslandi og hver eru áhrif þess á vöxt þeirra? 

 Hvernig er fjármögnun háttað í litlum og meðalstórum fyrirtækjum á Íslandi 
og hver eru áhrif þess á vöxt þeirra? 

 Hver eru áhrif gjaldeyrishafta áhrif á rekstur lítilla og meðalstórra fyrirtækja? 

 Hver eru áhrif opinberra gjalda á lítil og meðalstór fyrirtæki? 

Niðurstöðurnar sýna að rík fjölskyldumenning er í meirihluta fyrirtækjanna sem eru í 

þessari rannsókn. Þá eru persónuleg tengsl að skila miklu hjá nokkrum þessara 

fyrirtækja og það hjálpar þeim að hluta til við að leysa vanda sinn. Í þeim fyrirtækjum 

sem voru ekki að vaxa vantaði betri stjórn og skipulag og þar var því leiðtogavandi til 

staðar. Einnig mátti merkja skort á skriflegum ferlum og formlegri skipulagningu hjá 

öllum þeim fyrirtækum sem ekki voru að vaxa. Það var einnig að sýna sig að 

markaðssetningu og nýsköpunarvinnu hjá þessum fyrirtækjum var ábótavant, en þau 

sem voru að vaxa höfðu betri ferla og skipulag. 

Það má segja að það þurfi að lækka opinber gjöld og að fjármagnskostnaður sé alltof 

hár. Einnig er hár kostnaður við að fylgja flóknu regluverki og erfitt fyrir fyrirtækin að 

standa undir honum. Segja má að mikilvægt sé að hlúa vel að litlum og meðalstórum 

fyrirtækjum. Það gæfi þeim færi að á vaxa og mögulega verða stærri fyrirtæki, sem 

myndi bæta efnahag landsins verulega og þar með auka hagvöxt. Rannsóknir á þeim 

þáttum sem nefndir eru í kaflanum „Frekari rannsóknir“ myndu styrkja fræðin mjög og 

áhugavert væri að sjá niðurstöður úr þeim. 

Viðauki 1– Kynningarbréf til fyrirtækja 

Sæl/l <fornafn viðmælanda>. 

 

Ég er nemandi í viðskiptafræðideild Háksóla Íslands og hef samband við þig vegna 

rannsóknar sem ég er að framkvæma á smáum og meðalstórum fyrirtækjum á Íslandi.  

 

Viðtalið verður á frjálslegum nótum þar sem ég mun tala við stjórnendur eða 

eigendur í smáum og meðalstórum fyrirtækjum. Viðfangsefnið er hluti af lokaverkefni 

mínu og tilgangur þess er að afla upplýsinga um hvað er að hindra vöxt smárra og 

meðalstórra fyrirtækja á Íslandi. 

 

Þín þátttaka er mikils virði og til að fá sem raunhæfastar niðurstöður er mikilvægt að 

eigandi eða æðsti stjórnandi skýri frá sem flestu þegar viðtalið á sér stað. Viðtalið mun 

taka að hámarki klukkustund og er fullum trúnaði heitið. 

 

Ég mun fylgja þessum pósti eftir með símtali á næstu dögum og vonandi komumst við 

að samkomulagi um tíma sem hentar sem fyrst. 

 

Með fyrirfram þökk, 

Þórhallur Guðmundsson. 

B.S. nemi í viðskiptafræði við Háskóla Íslands. 

Netfang: thg12@hi.is 

Viðauki 2– Viðtalsrammi 

 

Þema         Spurningar 

Bakgrunnspurningar  

Lýstu fyrir mér fyrirtækinu, hver er saga fyrirtækisins? (stærð, 

fjöldi starfsmanna, aldur og eigendur) 

Hver er bakgrunnur svarenda? (Aldur, kyn, menntun og 

starfsferill) 

Hindranir Segðu mér frá helstu þáttum sem þú myndir segja að hindri 

vöxt fyrirtækisins? 

   Hvernig gengur fyrirtækinu að afla aðfanga? 

Hvernig hafa gjaldeyrishöft áhrif á rekstur eða mögulegan vöxt 

fyrirtækisins? En hrunið 2008? 

___________________________________________________________________ 

Staða Hafið þið fengið mikið af kvörtunum og/eða hrósi frá 

viðskiptavinum og/eða starfsfólki? Hvað hefur fyrirtækið gert 

vel? Hvað hefur heppnast? 

 Hvað finnst þér vanta til að smá og meðalstór fyrirtæki eigi 

auðveldara með að vaxa á Íslandi? 

___________________________________________________________________ 

Innri þættir smárra og meðalstórra fyrirtækja sem hafa áhrif á vöxt þeirra 

__________________________________________________________________

Menning    Hvernig er tengslum og samskiptum háttað í fyrirtækinu við 

 viðskiptavini og starfsmenn? (Fjölskyldu, formleg og óformleg) 

___________________________________________________________________ 

Stjórn og skipulag Lýstu skipulagi og rekstrarformi á fyrirtækinu? Hvernig er það? 

(sýna mynd af skipuritum) 

 Hvernig finnst þér vinnuálagið vera? Hvernig hefur það verið? 

Nærðu að sinna öllum?  

Hvernig hefur fyrirtækið mótað rekstraráætlanir og/eða stefnu 

sem síðan stuðla að vexti? Hver er reynslan af því? (markmið, 

framleiðni, sérhæfing, stjórnþrep, lækkun kostnaðar, sóun, 

biðtími á starfstöð) 

Hvernig er skráning á vinnulagi, þekkingu og gæðakerfi?  

Segðu mér frá ráðningu á starfsfólki og hvernig það gengur að 

finna hæft starfsfólk? (hæfni, menntun, að halda í gott 

starfsfólk) 

___________________________________________________________________ 

Nýsköpun Segðu mér frá nýsköpunar- og/eða þróunarvinnu hjá ykkur! 

Hvaðan koma nýjar hugmyndir í ljós? (vörur, þjónusta, ferlar) 

Hver er ykkar áhersla í því áður og einnig í náinni framtíð? 

___________________________________________________________________ 

Markaðssetning Hver er markaður, vörur og/eða þjónusta fyrirtækisins? Er 

fyrirtækið í innflutningi og/eða útflutningi?  

Hvað með samvinnu með öðrum fyrirtækjum og/eða 

stofnunum? Hver er hún? 

_________________________________________________________________ 

Ytri þættir smárra og meðalstórra fyrirtækja sem hafa áhrif á vöxt þeirra 

__________________________________________________________________ 

Fjármál  Hvernig byrjaði fyrirtækið á að fjármagna sig og 

hvernig þróaðist það? Hver er stefnan með hana núna og á 

næstu árum? (tegund fjármögnunar, aðgengi, kostnaður)  

Hvernig upplifir þú viðhorf/traust fjármálastofnana og fjárfesta 

til smárra og meðalstórra fyrirtækja? 

En skattalegt umhverfi? (skattaafslættir, tekjuskattur, 

virðisaukaskattur) 

Hvernig er velta og jöfnuður fyrirtækisins í ár og einnig fyrri ár? 

___________________________________________________________________ 

